
 Amene. Ke a go leboga, George, Becky, le Kgaetšedi Ungren,
pina ye kaone yela! Yeo ke therešo, “Tšohle di a fetoga ge

Jesu a etla.” O no tswalela leswiswi, gomme a phatlalatša Seetša,
gomme re leboga seo. Bjale, leo e bile lekga la mathomo la Becky
go bapala ka kerekengmo, pina yamaleba kudu,Ge JesuATlile.
2 Kafao re thabetše go ba fa gape, bošegong bjo, le go leboga
kudu bakeng sa…go beng gona ga lena go go kaone mosong wo.
Gomme bjale bošegong bjo, ke, ke na le hlogotaba ye nnyane ye
ke nyakago go bolela ka yona, mo dinakwaneng di se kae; eupša
feela pele ga fao, ke na le ditsebišo tše dingwe go di dira, le dilo.
3 Gomme ke no ba makgwakgwa gannyane nthatana. Ke
nagana e no ba go bolela godimo. Ke rerile nako ye telele. Eupša
ge ke tšea tše, iri goba tše pedi, ditheipi, gomme ge ke etlamorago
mo, ke ka baka la gore ke gatiša yeo bakeng sa go dikologa lefase.
Gomme kafao ke a le leboga go beng go kgotlelela kudu le rena
mosong wo.
4 Gomme bjale go na le dilo di se kae ke ratago go di bolela
thwi fa. Ke gore, seo, ke—ke tla rata go botšiša kereke, selo sa
pele, se sengwe seo ke—ke se dirilego, gomme ke—ke nyaka go
kgopela ge eba nka fetola seo, bošegong bjo. Ga re…
5 Ga ke dire dikeno tša ngwaga wo moswa. Gona ke…re
swanetše go ya gae gosasa, kafao re ka se be fa bakeng sa ya
ngwaga wo moswa, go…eupša re tla be re le gopola. Gomme ke
a dumela go tla ba le kopano fa, bošego bja ngwaga wo moswa.
Ya, yeo ke nnete, ti—ti tirelo ya tiišo, bjalo ka ge ba fela ba
eba bošegong bja ngwaga wo moswa. Re rata go šala, eupša re
no se kgone go bowa morago mo nakong gona go—go hwetša
digotlane ka sekolong. Gommemosadimogatša wa ka o swanetše
go hlatswa diaparo tša bona; le tseba ka fao e lego.
6 Kafao ke nyaka go leboga yo mongwe le yo mongwe wa
lena bakeng sa dilo tše kaone tša lena tšeo le re diretšego ka
Krisemose. Gomme lena basadi ba le ilego godimo kua le go bea
dijo ka ntlong, le dilo, tša rena, gore ge re fihla kua, go be go le…
dilo di be di šetše di apeilwe gomme di be di loketše go lewa. Ka
kgonthe ke a le leboga bakeng sa seo. A nke Modimo a dule a le
šegofatša.
7 Gomme kereke, bakeng sa thekethe ya bona ye nnyane, gore
ke kgone go ya godimo fa le—le go hwetša diaparo ge eba ke di
nyakile, bakeng sa sutu. Ba mphile sutu ngwaga wo mongwe le
wo mongwe. Gomme mohuta tsoko wa bagwera ba ka o sa tšo
nkhweletša sutu. Kafao ke a nagana, ge go lokile, ke hloka dilo
tše dingwe boka dihempe le dihempe tša ka gare, le dilo, Ke tla
rata go tšea tšhelete ka go yeo ge e lokile le kereke. Ke hloka seo

bokaone go feta ke…gampempe go feta ke dira sutu, thwi mo
nakong.
8 Gomme bjale, moisa yo moswa yo a sa tšogo re opelelela,
Ngwanešu George Smith, go tšwa tlase ka Tucson, re be re
eya godimo kerekeng ya bona godimo kua, kereke ya New
Testament Baptist. Tatagwe ke moromiwa. Ke nagana o na le e
ka ba dikereke tše šupa tlase ka Mexico ya Kgale. Gomme ka
kgonthe go na le batho tsoko ba bakaone fale. Gomme tatagwe le
mmagwe, le bohle ba bona, ke batho ba bakaone. GommeGeorge
ke lesogana le lekaone kudu. Ke be ke no ba maswabi gore ga se
a re fa lentšu la bopaki pele a dula fase, bja mogau wa go phološa
wa Kriste mo bophelong bja gagwe.
9 Gomme bjale, me—me Melaetša, ke e tshepišitšego mo e sego
telele go fetile, gore Melaetša, pele ke eya ntle ka dikopanong,
Ke tla tla fa le go e gatiša pele gomme morago ka ya ntle. Seo
e bile ka lebaka la go iša ditheipi go batho. Ka gona ke tla tla
mo gomme ke gatiša Molaetša, gomme morago ke ye ntle le go
O rera. Seo se tla fa batho sebaka, go—go badiratheipi, go dira
theipi le go e tšea le rena ge re be re eya. Bjale ke lokišetša go
tloga ka molokoloko wo mogolo wa leeto la boebangedi, kafao
nka—nka se kgone go dira seo go tloga bjale go ya pele, le a bona,
gomme yena yo a tšeago ditheipi o tla no swanela go di hwetša
ge re eya pele.
10 Gomme ke a nagana, morago ga tšohle, a ga ba ne kopano
godimo ga ditheipi beke ye? Goba, se sengwe goba se sengwe
ka ga, se sengwe ka ditheipi beke ye. Go le bjalo, ke a nagana
Ngwanešu Sothmann o mo, gomme o emela Ngwanešu Maguire.
Ga ke tsebe ge eba o mo goba aowa. Ke nagana Ngwanešu Fred o
fa. Yomongwe o rile o be a le gona. Gomme o…Ke nagana ba na
le kopano beke ye, mohlomongwe gosasa bošego, goba nako ye
nngwe, ka ditheipi. Re be re bolela ka yona bošego bjo bongwe,
ka kamoreng kua. Ke a nagana nako e fedile bakeng sa se sengwe,
seo ba se tšeago le go dira dipeakanyo ka sona.
11 Kafao, go tloga bjale go ya pele, ka kgonagalo ke tla no bolela
Melaetša ye ke sego ka e kgwatha mo tabarenekeleng, ntle ka
dikopanong.
12 Gomme bjale ke na le, ke nyaka go thabela Modimo ka
bopaki bjola bja Ngwanešu Blair. Go direga gore Ngwanešu
le Kgaetšedi Blair ba dutše thwi mo bošegong bjo, ba dutšego
thwi mo pele ga rena, yo yo a bilego le mošemane yo monnyane.
Gomme ke elelwa ge Morena a mpoditše, ge a be a…Ngwanešu
Blair, a kgeigile gohle, a lla. Gomme mošemane wa gagwe o be a
pšhatlagane sefahlegong ka mokgwa wo, ka koloi ya go menoga,
gomme o be a le gampe kudu. Eupša ge ke be ke sa—sa rapela,
ke bonemoisa yomonnyane gabotse. GommeNgwanešu Blair, ka
nnete, o mpotšišitše, a re, “Ngwanešu Branham, a se ke O RIALO
MORENA?”

Ke rile, “NgwanešuBlair, Blair, ke ORIALOMORENA.”
13 GommeNgwanešuBlair omo bošegong bjo. Gomme ka nnete
re leboga go ba le Ngwanešu Blair le rena. Gomme o be a sotlega
ka bo—bo bothata bjo bonnyane bja letšhogo. Gomme Sathane
o mo ntahle ye kgolo, fa e se kgale botelele, go leka go mo dira
a se ntumele. Gomme ge Sathane a be a sa dira seo, Morena o
tlile thwi go dikologa le go se utolla go yena; gomme a mmotša
ka yona, go no e ripa pele nako e etla bakeng sa se. Gomme
Ngwanešu Blair ke monna yo mokaone. Gomme ke nyaka gore
le mo elelwe. O mohuta wa go swarega gare ga dikgopolo gore a
dire eng. O no se tsebe a retologe bjang. Gomme ke a tshepa,
Ngwanešu Blair, gore Modimo…O mohlanka yo mogolo wa
Kriste, gomme O na le bontši go wena go dira, gobane Dietša
di a fifala. A o be o le fa mosong wo? Uh-huh. Gabotse, seo se
lokile kudu.
14 Bjale—bjale, ke a nagana, nako ya go latela ke tla go bonago,
e ka no ba godimo ka Seruthwane, gannyane nthatana. Gomme
ka nako yeo, mohlomongwe re tla tseba ge eba re ya go swara
di—di dikopano, goba aowa, mo ka Jeffersonville, lebakeng la
nako yeo ke swanetšego go ba ka Norway le ka dinageng tša
Scandinavia. Bjale feela pele re tšea sehlogo…
15 Gobane, re na le mothalo wa thapelo o etla godimo, gomme
ba bantši ba eme, dikamora, le go dikologa maboto, le go ya
pele, gomme ke a tseba, lena, go thata kudu go lena. Gomme ke
eme, nako ye ntši, nnamong. Gomme ke fetile kgauswi, lebakana
la go feta, ke tliša mosadimogatša tlase, ke hlokometše batho
go dikologa mejako. Gomme ke naganne, “Ke mang a rego
Ebangedi go le bjalo ga se selo sa kgogedi kudukudu se lego
lefaseng?” Kgonthe ke yona. Ke, E goga bale ba nago le kgahlego
ka go Yona. Bao ba se nago kgahlego, ka nnete, ga ba dire. Bona,
E ka se be. Eupša, Jesu, “Ge Nna,” o rile, “ge Ke phagamišetšwa
godimo go tloga lefaseng, Ke tla gogela batho bohle go Nna.” Yeo
ke therešo bjang!
16 Gomme ge ke fihla mo, go no ba bontši kudu go re, gomme
ke swanetše mohuta wa go ngwala fase se ke yago go se bolela
mo, lebakana. Goba ke…Go na le bontši kudu go bolela, o no
lebala se o yago go se bolela.
17 Bjale, ke a kwešiša gore tate wa Ngwanešu Ungren o
kolobeditšwe mosong wo, Leineng la Jesu Kriste. Gomme ge
eba Kgaetšedi Ungren le bona ba mo, ke na le nnete seo ke
selo se segolo go bona, ka gobane yeo e bile thapelo ya bona
ya kgafetšakgafetša lebaka la mengwaga ye mentši. Gomme
Ngwanešu Ungren, kae kapa kae o lego, Modimo a go šegofatše
wa go huma, ngwanešu wa ka.
18 Gomme ge seo e se therešo, Modimo o ntira gore ke se arabele
ka Letšatši la Kahlolo. Le a bona? Ke a tseba e nepagetše. Ke—ke
tla tšea bosodi bja seo. Yeo ke nnete tlwa, gobane ke Therešo.

O re, “A e dira phapano ye e itšego?”
19 E dirile go Paulo. Ba botšišitše ka fao ba kolobeditšwego.
Ba rile ba šetše ba kolobeditšwe ke Johane, monna yo a
kolobeditšego Jesu. Paulo o rile ba ile ba swanela go tla le go
kolobetšwagape, gape, Leineng la “Jesu Kriste.” Gomme ga go
motho yo motee ka Beibeleng a kilego a kolobetšwa Leineng la
“Tate, Morwa, le Moya woMokgethwa.”
20 Ga go batho ba kilego ba kolobetšwa ka mokgwa woo go
fihla go kgatlofatša kereke ya Katoliki ka Lao-…Lao-Nicaea,
Lao-Nicene Council ka Lao-Nicaea, Roma. Fao ke mo motho wa
mathomo a kilego a kolobetšwa, a šomiša dithaetlele.
21 Moisa o rile go nna letšatši le lengwe. Ke rile, “Gabotse,
ge…Mo ‘Morena Jesu,’ leo ke Leina la Gagwe.” O rile…
“Gabotse,” ke rile, “ge moisa a etla go wena…”

O rile, “Ga ke nagane e dira phapano ye itšego.”
22 Ke nno mo swara ka go thuto ya gagwe mong. Ke rile, “Ge
motho a etla go wena gomme a re, ‘Ke kolobeditšwe ka Leina la
Rosa ya Sarona, Lili ya Moeding, le Naledi ya Moso,’ a o ka re
‘amene’ go seo?”

A re, “Aowa, mohlomphegi.”
Ke rile, “O be o ka…Okamo kolobetšagape bjang?”
O rile, “Ee, mohlomphegi.”
Ke rile, “O tla mo kolobetša bjang?”
O rile, “Ke tla mo kolobetša ka Leina la ‘Tate, Morwa, Moya

wo Mokgethwa.’”
23 Gomme ke rile, “Yeo ke tsela ye ke tla mo kolobetšago, ya,
ka Leina la Tate, Morwa, Moya wo Mokgethwa.” Ke rile, “Bjale,
‘Rosa ya Sarona, Lili yaMoeding, leNaledi yaMoso’ ga se leina.”

O rile, “Yeo ke nnete. Ke thaetlele.”
24 Ke rile, “Go bjalo ‘Tate, Morwa, le Moya wo Mokgethwa.’
Bjale ke tla mo kolobetša ka Leina la Tate, Morwa, le Moya
wo Mokgethwa; gomme Leina la Tate, Morwa, le Moya wo
Mokgethwa ke ‘Morena Jesu Kriste.’ Tlwa. Kafao ke re…”
Gomme o e bone, dumela, goba aowa.
25 E be e le Ngwanešu Joseph Mattsson-Boze, wa Chicago,
moisa yomothatathata nkilego ka swanela go šwahla go kgabola,
ka yona. Gomme ke a nagana ke na le e ka ba dikete tše tharo
goba tše nne tša badudi ba setlogo go kolobetša bjale, ge ke fihla
godimo ka Afrika le yena, le go kolobetšwa gape.
26 Bjale, kafao re thabetše Seetša sa Ebangedi. Gomme kafao
bjale, Jesu o rile, ge A be a le mo lefaseng, “Nna, se Ke se
kwago, seo Ke a se bolela.” Gomme bjale ke ya go re…feela
bakeng sa ya rena ya go latela, e ka ba metsotso ye lesome, goba
lesometlhano, feela pele ke tšea sehlogo sa ka, gomme sehlogo se
sekopana kudu, gomme morago re tla ba le mothalo wa thapelo.

Ke tlile lefelong ka bodireding bja ka, fao ke…ke swanetše go—
go bolela se sengwe. Gomme ke…
27 Jesu o se boletše. Seo A se kwelego, seo ke se A se boletšego.
Gomme O rile, “Ke le biditše bagwera ba Ka, gomme mogwera o
botša bagwera ba gagwe dilo tšohle.”
28 Paulo o rile, ka go Ditiro 20:27, “Ga se ke šie go kwalakwatša
go lena Keletšo kamoka yaModimo.” Le a bona?
29 Gomme a nke ke tšoene ka gare, bošegong bjo, le go bolela
selo sa go swana le mokgethwa yo mogolo yola wa kgale. Go
bokaonekaone bja tsebo ya ka, ga se ke…ga se ke šie, eupša ke
le tsebišitše Keletšo ka moka yaModimo.
30 Yo mongwe o be a bapala ye nngwe ya ditheipi, letšatši le
lengwe. Gomme feela ka gobane e dirile yo mongwe go befelwa,
ba ba thuntše go kgabola lefastere, gommemosadi a gobatšwa.
31 Kafao mohlomongwe letšatši le lengwe ke tla tswalela
bopaki bja ka. Eupša ge nako yeo e etla gomme e…ke komana
go ya. Go fihla nako ya ka e etla, ga go selo se yago go nkgobatša
go fihla nako yeo. Le a bona?
32 Bjale, re dumela go Ebangedi ya go swana, feela ka tsela ye
Beibele e ngwadilwego. E nepile. Gomme—gomme ge sethunya se
nepilwe tlwa, le ka tšhune; ge se ratha senepša lekga lamathomo,
se tla se ratha lekga la bobedi, le nako ye nngwe le ye nngwe.
33 Ge mohlare, goba lekala, morara, o hloga lekala, gomme
lekala leo le enywa kenywa ye e itšego; nako ye e latelago ge—
ge morara o hloga lekala, le tla enywa mohuta wo o swanago wa
dienywa.
34 Gomme ge Jesu e leMorara, gomme rena re lemakala; gomme
Lekala la pele, Kereke, yeo Morara wola o e beilego ntle, ba
ngwadile Puku ya Ditiro morago ga yona. Gomme Lekala lela la
mathomo le kolobeditše Leineng la Jesu Kriste. Gomme ba bile
le Modimo yo a phelago magareng ga bona, yoo a dirilego dilo
tša go swana magareng ga bona tšeo A di dirilego ge A be a le
lefaseng. Kagona, batho ba hlokometše go bona, le ge ba hloka
tsebo le go se rutege, gore ba be ba na le Jesu, ka gobane Bophelo
bja Gagwe bo be bo le ka bona.
35 Bjalo ka ge ke boletše, ge nkabe ke na le moya wa—wa
Beethoven ka go nna, ke be ke tla ngwala dipina. Ge Beet-…
ge ke…Ge Beethoven a phetše ka go nna, ke tla ba Beethoven.
Le a bona?
36 Ge Shakespeare a phetše ka go nna, ke tla ba Shakespeare.
Ke—ke tla ngwala direto, le—le—le dipapadi, le go ya pele, ge
Shakespeare a phetše ka go nna.
37 Gomme ge Kriste a phela ka go nna, mediro ya Kriste le tla
e dira. Nnete. E swanetše go ba. Gomme Kriste ke eng? Lentšu.
O rile, “Ge le dula ka go Nna, Lentšu la Ka ka go lena, gona

kgopelang se le se ratago; se tla dirwa.” Ka gore, Lentšu le fao, le
no hloka Seetša; gomme Seetša se Le dira gore le phele.
38 Kafao bjale ke ya go bolela se sengwe go lena, bjale, se ke sego
ka se bolela gohle go bapa. Gomme, seo ke, selo se re lebeletšego
pele go sona botelele (bonnyanemengwaga yementši, mengwaga
ye mene goba ye mehlano, goba mohlomongwe boteletšana),
Kgogedi ya Boraro, bjale e hlatseditšwe, gomme ke na le nnete
bohle le tseba se e lego.
39 Bjale elelwang, go ka se tsoge gwa ba kekišo ya yeo, gobane
e ka se kgone go ba. Le a bona, e ka se kgone go ba. Bjale e gona.
Gomme ke na le…Ke seboditšwe ka ye, gore ka pela…Thwi ka
nako ye bjale e nno direga, gore e kgone go tsebagatša bogona
bja yona magareng ga lena, le a bona, eupša e ka se šomišwe ka
tsela ye kgolo go fihla Khansele ye e thoma go swinelela godimo.
Gomme ge e dira, ge yeo e dira…Mapentecostal, le go ya pele,
ba ka nyaka go ekiša eng kapa eng e ka kgonago go dirwa. Eupša
ge nako yeo e etla, ge go pitla go etla fase, gona le tla bona, se le
se bonego lebakana, se bonagatšwa ka botlalo bja maatla a sona.
Le a bona? Le a bona? Le a bona? Le a bona?
40 Bjale ke swanetše go tšwelapele ka boebangedi. Feela bjalo
ka ge ke romilwe, pele, ke swanetše go tšwelapele. Ka gona,
le bile le Lentšu, gomme le tseba se le se lebelelago, mokgwa
wa go ema. Ke swanetše go tšwelapele ka boebangedi. Gomme,
bagwera ba ka, homolang, le go no tšwelapele le eya pele, ka
gore iri e batamela ka lebelo, le a bona, gore ge se sengwe se eya
go dirwa.
41 Bjale, le ka bona dilo tše dingwe tše dinnyane tša go aroga
di ntiragalela. Ga se gona sa sebe; ga ke re seo. Eupša, ke ra
gore, se sengwe sa go aroga go sa motlwae wa mehleng. Gobane,
moo ke fihlilego bjale, ka bodireding, ke rothela morago mo, ke
šeditše lefelo lela le go leta nako ya go le šomiša. Eupša, le ya go
šomišwa.
42 Gomme yo mongwe le yo mongwe o tseba seo, ka gore, ka
nnete bjalo ka ge ya Pele a tsebagaditšwe, kafao ya Bobedi e
tsebagaditšwe. Gomme ge le ka nagana sekgauswi ka kgonthe,
lena ba le lego semoya. Bjalo ka ge Beibele e rile, “Fa ke go yena
yoo a nago bohlale.” Ya Boraro ka kgonagalo e tsebagaditšwe. Le
a bona? Re tsebamo e lego. Kafao, Kgogedi ya Boraro e fa.
43 Ke ye kgethwa kudu, gore, ga ka swanela go bolela bontši
ka yona. Bjalo ka ge A mpoditše mathomong, o rile, “Ye, o se ke
wa bolela selo ka yona.” Le elelwa seo, mengwaga ya go feta?
E ipolelela ka boyona. Le a bona? Eupša lena…ke lekile go
hlaloša tše dingwe, gomme ke dirile phošo. Ye e tla ba selo, gore,
go kgopolo ya ka…Ga ke re Morena o mpotša se. Ye e tla ba selo
seo se tla thomago tumelo ya Tlhatlogo, bakeng sa go tloga. Le a
bona? Le a bona? Gomme e…

44 Ke swanetše go robala ka setu lebakana le lennyane feela.
Bjale elelwang, gomme ke mang a theeditšego theipi ye, le ka
bona phetogo ye bjalo ka go bodiredi bja ka gonabjale, bo wela
morago, e sego go ya godimo; bo wela morago. Re thwi mo
lebakeng bjale, gomme bo ka se kgone go ba, bo ka se kgone
go ya pele go itšego. Re swanetše go leta feela motsotso go fihla
se se direga godimo fa, go swara, morago nako e a tla. Eupša, e
tsebagaditšwe ka go tsenelela.
45 Go tla nako godimo, ka setšhabeng se, go fao setšhaba se se
yago go šomiša maatla ohle ao sebata se bilego le ona pele ga
sona, e bego e le Roma ya bohetene ge e eba Roma ya bomopapa,
le a bona, gore setšhaba se se tla dira seo.
46 Kutollo 13 e e hlatholla pepeneneng. “Kwana e tlile godimo
go tšwa lefaseng. Sebata se sengwe se tla godimo go tšwa
meetseng,” bokoto le mašaba a batho. Kwana ye e tlile godimo
moo go bego go se batho. Kwana e emela bodumedi. Kwana
ya Modimo…Gomme, elelwang, e boletše boka kwana. E be e
le kwana.
47 Gomme ka gona, morago ga lebakana, e be-…e amogetše
maatla, le go bolela boka terakoni; gomme a dira ohle te—te
terakoni, maatla ao terakoni e bilego le ona pele ga gagwe.
Gomme terakoni ke “Roma,” ka mehla. Kafao a ga le bone?
Kerekeleina ya Roma; “leswao,” kerekeleina ya Protestant;
“seswantšho sa sebata,” go dira maatla ao a tla gapeletšago
Maprotestant ohle, boka yunione. O tla swanela go ba ka go
Khansele ye ya Dikereke, goba o ka se kgone go ba le kopanelo.
Goba go—go…
48 Gabotse, ka—ka go kgonagala go ka tsela yeo bjale. O ka
se kgone go ya kerekeng le go rera ntle le ge o na le karata ya
kopanelo goba boitsebišo bjo bongwe. Gomme bjale, go batho
boka renabeng, re ya go ripša go tšwa go tšeo tšohle, gohlegohle,
seo ke tlwa, gobane ba ka se kgone go e dira.
49 E a swinelela. Gomme ka gona ge nako yeo e etla, gomme
pitlagano e tla lefelong moo o pinyeletšago ntle, gona šetšang
se ke lokelago go le botša mo metsotsong e se mekae. Šetšang
Kgogedi ya Boraro gona, le a bona, gomme e tla ba ka go felela
go balahlegi ka go felela, eupša e—e tla ba bakeng sa Monyalwa
le Kereke.
50 Bjale re kgauswana go feta ka mo go bonalago go ba. Ga ke
tsebe neng, eupša ke kgonthe, kgauswi ka kgonthe. Nka no be ke
aga sefala sa yo mongwe gape go gatela godimo. Nka no tšewa
pele ga nako yeo. Ga ke tsebe. Gomme nako yeo e ka no ba beke
ye e tlago, gore Moya wo Mokgethwa o tla tla le…le go tliša
Kriste Jesu. A ka no tla beke ye e latelago. A ka no tla go le bjalo
bošegong bjo. Ga ke tsebe goreO tla tla neng. GaA re botše seo.
51 Eupša ke a dumela, gore re kgauswi kudu, gore nka se
tsoge ka hwa ka botšofadi. Efela, ka bogolo bja mengwaga ye

masometlhano nne, nka se tsoge ka hwa ka botšofadi, go fihlela
A le fa. Le a bona? Ntle le ge ke thuntšwe, go bolawa, goba se
sengwe gape, tsela ye nngwe ke bolailwe, feela botšofadi bo ka
se mpolae, go fihla A etla. Gomme ke dumela seo.
52 Gomme ke nyaka go bolela se. Ga se ka tsoge ka se
bolela pele. Eupša go ya ka Lengwalo, go ya ka se A se
boletšego mengwaga ye masometharo ya go feta; mengwaga ye
masometharo tharo ya go feta mo nokeng tlase fale, ka 1933, a ke
re; se A se boletšego, se sengwe le se sengwe se diregile feela tlwa.
Nka no se e dire, eupša Molaetša wo o tla tsebiša Jesu Kriste go
lefase. Ka gore, “Bjalo ka ge Johane Mokolobetši a romilwe go
bula madibogo go tla la pele, kafao Molaetša o bula madibogo
a go Tla la bobedi.” Gomme Johane o rile, “Bonang Kwana ya
Modimo yeo e tlošago sebe sa lefase.” Le a bona? Kafao, ke, e e
bapetše ka tsela ye nngwe le ye nngwe. Gomme ke a tseba o tla
dira, Molaetša o tla ya pele.
53 Bjale, go bile dilo tše dingwe tše kgolo di diregago go bapa le
tsela. Mosong wo ke be ke na le dipolelonyakišišo ka kamoreng
mo. Gomme mo—mo moisa yo moswa, ka leina la Autry, go
molaleng o sa le ka mo bošegong bjo. O tšwa San Antonio, Texas.
O tlile go kgopela ge eba…ge re be re eya Dallas, re etšwa
California; ge re ka kgona go rothela ka gare bošego bjo botee ka
tabarenekeleng ya bona, feela bakeng sa bošego bo tee. Gomme
ba e lebeletše godimo, ka go letšatši le le latelago goba a mabedi,
go bona ge eba re ka kgona go dira seo. Gomme o be a mpotša
ka…Ke be ke se ka tsoge ka ba go San Antonio ge e sa le kopano
yela ya mathomo.
54 Bjale, kopano yamathomo, ge ke etla go San Antonio. ke bile
kua, ke a nagana, le Ngwanešu Coote le—le International Bible
School. Gomme ke lebetše otithoriamo re bilego le tirelo ka go
yona. Gomme e bile bošego bja ka bja mathomo goba bošego
bja bobedi, ke a nagana bošegong bja mathomo, ge ke be ke
sepela go ya sefaleng, yomongwe o emeletše godimo kamoagong,
moragorago ka morago, gomme o boletše ka maleme, boka se—se
sethunya sa motšhene se thunya. Gomme o be a se na le go feta
go dula fase, nakwana feela goba tše pedi, go fihla yo motee a
eme sefaleng gomme a fa tlhathollo.
55 Gomme ke eme, go se a se boletšego. Gomme ke rile go
monna, “A o tseba monna yo?”

O rile, “Aowa, mohlomphegi.” Gomme o rile…

Ke rile, “O tlile bjang mo?”
56 O rile, “Batho ba ke ba šomelago, ba be…ba le mo bošegong
bjo, gomme ba ntlišitše.” Yena o…obe a le lekhapoye.

Gomme ke rile, “O dira eng?”O rile…“Ao amo tseba?”
57 O rile, “Aowa,mohlomphegi. Ga se ka ke kammona.”

58 Gomme ke rile, “O eng?” Gomme o be a le ra—ra rakgwebo
ka toropongkgolo.

59 Gomme se ba se boletšego ka go—go…Bjale, ka mehla ke
be ke le, pele ke ithuta bokaone, ke be ke kgokgona gannyane
ka go bolela ka maleme; Ke naganne bontši bja yona e be e le
nama, gomme e ka no ba. Eupša ge se se boletšwe, tlhathollo
yela e be e le tlwa se Morongwa wa Morena a se boletšego tlase
nokeng, mengwaga ye lesometee pele ga fao, “Bjalo ka ge Johane
Mokolobetši a romilwe go bula madibogo go tla la pele ga Kriste,
o rometšwe go bulamadibogo a la bobedi.” Le a bona?

60 Gomme e be e le fao, ge Morongwa yola, Seetša sela se
tsebagaditšwego ka go tsenelela. Bobedi ka kereke, ka Lentšu,
ka saense, le se sengwe le se sengwe, ba se tsebišitše. Seetša sela,
lekga la mathomo la Sona go bonagala phatlalatša, se eme thwi
godimo moo ke bego ke le; ka e ka ba iri ya bobedi morago ga
sekgalela, mo leotong la leporogo thwi fale, thwi tlase mo ka
leotong la Spring Street, ka meetseng. Bjale, e bile ye mentši,
mengwaga ye mentši ya go feta. Gomme tlwa se Se se boletšego,
se tlile sa phethega, go fihla go khutlo.

61 Ngwanešu yo mo o be a mpotša, mosong wo. O nyetše
mosetsana go tšwa kerekeng mo, morwedi wa Kgaetšedi Noyes.
Gomme ga ke tsebe, ke a thanka lesogana…A o mo, Ngwanešu
Autry? Ga ke tsebe. O be a etšwa San Antonio. Ga ke tsebe ge eba
o mo goba aowa. O be a le mo mosong wo. Gomme o be a mpotša.
Ke a dumela e be e le rakgolwagwe, nako ya kopano yela, o bile
le dihwahwa bophelo bjohle bja gagwe gomme o tlišitšwe kua.

62 Yeo e bile ya Pele, mathomo a bodiredi, ge E boletše gore e,
tlhatho, e be e le go bea diatla tša bona godimo ga sa ka, gomme
se se bego se tla bolelwa e be e le se e bego e le sona. Gomme
ke le boditše, gomme bontši ke dihlatse bošegong bjo, gore go
tla direga gore ke tle ke tsebe sona sephiri sa pelo ya bona. Le
elelwa seo, pele se ka tsoge sa direga? E ka ba mengwaga ye
mehlano goba ye tshela moragwana, yeo e diregile; godimo ka
Canada, lekga la yona la mathomo, gomme seo se diregile. Ka
gona O rile, “Ge o ka tšwelapele go hlokofala, e tla no tšwelapele
e eya.” Gomme bjale selo sa Boraro se diregile, le a bona, feela
go sepelela pele kgafetšakgafetša.

63 Gomme o rile tatagwe o tlišitšwe ka mothalong, le go
botšwa ka bolwetši bjo bja go wa dihwahwa, le go ya pele,
gomme thapelo ya mo rapelelwa. Gomme e bile mengwaga
ye lesometshela ya go feta, ke nagana gore ke yona, e ka ba
mengwaga ye lesometshela goba lesomešupa ya go feta. Gomme
o re ga se nke a ke a ba le tlhaselo ya yona ge e sa le. Gomme
gabotse o kgauswi le mengwaga yemasomeseswai tlhano bogolo,
gomme ga se nke a ke a ba le tlhaselo ge e sa le. Ke eng? “Jesu
Kriste wa go swanamaabane, lehono, le go ya go ile.”

64 A Margie Morgan o ka moagong? Kgaetšedi Margie Morgan,
mohumagadi yo a bego a jelwe ke kankere; mooki. Ke ba bakae
ba elelwagoKgaetšediMorgan?Ge a le gona, ga a kgone go tsena.
O be a oka. Le a bona, ka go lenaneo la kankere ka Louisville,
mosadi o be a hlokofetše e ka ba mengwaga ye lesometshela,
lesomešupa, go lenaneo la kankere ka Louisville.
65 Ge Jim Tom Robertson, moemedi, moemedi wa Mokriste,
a kwele ka yona, o ile Sepetleleng sa Baptist, go lekola le go
bona ge eba e be e nnete, ka gobane tatagwe o mo potong,
mohlokomelaphahlo kua Sepetleleng sa Baptist. Gomme ba
lebeletše taba, gomme mosadi o be a swanetše go be a hwile,
mengwaga ya go feta. Gomme o a oka mo ka Jeffersonville,
ka sepetlele. Ge a eme thwi mo, ge ba ile ba swanela go mo
thekgeletša, ebile a se ka monaganong wa gagwe mong. Eupša
e be e le O RIALOMORENA, gomme o a phela. O ile a ya go oka,
ka Louisville.
66 Gomme moisa tlase mo, lefelo la Schimpff Candy. A Mna.
Schimpff o mo bošegong bjo? Ke tla rata gore yena a e bolele,
ge a le mo. Sonny Schimpff, monna yo mogolo wa go phelega.
Makga a mantši ge ke be ke…
67 Ke hloya go bolela se, eupša ke therešo. Papa o be a
fela a mpha thoro ya šeleng ge ke be ke šoma beke yohle,
gomme ke be ke tla tla toropong le go phaka paesekela ya ka
tikologong mo lefelong la Ngwanešu Mike Egan, yo mongwe wa
bahlokomelaphahlo fa. Le Jimmy Poole, ke a nagana morwa wa
gagwe o fa bošegong bjo; Jim le nna, le Earnest Fisher, gomme
re be re eya tlase toropong, le go ya pontšhong ya diswantšho
bakeng sa nikele, gomme re be re fela re bona diswantšho tša
kgale tša go homola. Re be re le digotlane tše nnyane, gomme re
nyakile go, e ka ba seswai, mengwaga ye lesome bogolo. Re bile
le William S. Hart yola. Bontši bja lena baisa ga le mo elelwe,
mmapadi wa kgale. Diswantšho tša go homola; gomme ke be ke
sa kgone go bala. Ke be ke no swanela go bogela se se bego se
direga. Gomme e be e no swanela go e peleta yohle, gomme ke
be ke sa kgone go e hlaologanya, eupša ke be ke bogela se a bego
a se dira.
68 Gomme ke be eba le nikele ya tlaleletšo. Gomme ka ba bakae
ba elelwago o hwetša aese khrime ya peni? Go lokile. Ke be ke
kgona go hwetša aese khrime tše tharo, le melomomenate tše
pedi tša boleng bja dipeni tše pedi. Ke be ke sa kgone go swara
aese khrime, gore ke di je. Gomme ka ikhweletše melomomnate
ya boleng bja dipeni tše pedi, e be e tla nyaka go ba seripa sa
boima bja tšona dilo. Gomme ba ga Schimpff ba be ba di dira.
Gomme ke be ke tla ya ka kua, gomme ke dule morago le go
bogela William S. Hart.
69 Gomme moisa yo moswa yo, yo mogolo gannyane go mpheta,
o ile a rathwa ke bolwetši, bjoo bomakgone ba bahlano ba go

tsebalega ba Louisville ba ilego ba mo feta, a imela e ka ba
diponto tšemasomenne tlhano, gomme o be a ehwa.Mdi. Morgan
o be a mo oka. Gomme o be a le ka seemong se sebjalo! O be a
na le dilo tše ntši kudu; maswafo a gagwe a be a ile, mogolo wa
gagwe o be o ile. Matsogo a gagwe a mannyane a be a no ba e ka
ba bogolo bjoo go dikologa, gomme o be a robetše fale, a ehwa.
70 Gomme Mdi. Morgan o ile a hirwa go tla mošomong. Kafao
o rile go yena, “Nkile ka ba le molwetši wa kankere,” gomme ka
thoma go mmotša.
71 O rile, “O rile ke mang, Billy Branham? Gobaneng,” o
rile, “ke mo rekišeditše sehlopha se sentši sa melomomanate le
dikhoune aese khrime.” O rile, “Ke a makala ge eba o tla tla go
nthapelela?”Gommeke ile godimo go rapelela Junie Schimpff.
72 Gomme bjale ge le nyaka go bolela le yena, ke ga Schimpff
Candy tlase fa, thwi mojako wa go latela, goba mojako wa
bobedi go tloga LeRose Theatre, go theoga mokgotha. Candy ya
Schimpff, lena bohle fa le tseba mo e lego. Nna, ke ye nngwe ya
ditheo tša kgalekgale ka Jeffersonville.
73 Gomme ge a robetše fale, a ehwa, ka bomakgone ba bahlano
ba mo fa feela diiri go phela. E be e le O RIALO MORENA, “O
ka se hwe; eupša o tla nthekišetša melomomonate gape, godimo
ga khaontara.” Botelele…
74 Ke tsebile o be a fodile, eupša ke lebetše seo kgale. Gomme
mosadimogatša le nna re be re eya tlase go reka dipompong tše
dingwe, ge re fihla mo ka Krisemose. Gomme ka fao, ga ke tsebe,
gore re kile ra gopola ka tša Schimpff. Gobane, ka mehla, re ya
godimo fa go amangwe amabenkele a dihlare le go se topa, eupša
re eme ka pele ga Schimpff.
75 Ge ke ile ka gare, kgaetšedi wa gagwe o lebeletše, gomme o
rile, “Gabotse, NgwanešuBranham.”O rile, “O elelwa Junie?”
76 Ke rile, “Ee.”Gomme fale, yomogolo bogolo, wa go tia,moisa
wa go bogega go phelega.
77 Gomme ke sepeletše godimo go khaontara, ka e lebelela,
ka lebelela fase ka mokgwa wo. Ke rile, “Ke tla tšea ponto ya
melomomonate yeo.”
78 Gomme o rile, “Ee, mohlomphegi.” Kafao, kgaetšedi wa
gagwe o be a letile mosadimogatša wa ka. Gomme, kafao, o di
ntšheditše ntle.
79 Gomme ke rile, “Ke be ke fela ke di ja, nako ye telele ya
go feta, godimo fa ka pontšhong ya diswantšho”; ke inamišite
hlogo ya ka.

Gomme o rile, “Ya,” o rile, “bontši bja digotlane di reka yeo.”
“Ba sa reka,” ke boletše.

O rile, “Tate wa ka o dirile seo, a lokiša fomula yela.” Ke rile,
“Ka kgonthe ke a di rata.”

80 Bjale, ka morago ga ge a e lokišitše le go e neela go nna, o
rile, “A go na le se sengwe gape?”

Gommeke rile, “Ga ke tsebe,” gommeka inamologa. Oo, nna!
O rile, “Ngwanešu Branham!”
81 Ke rile, “Melomomonate še, yeo, ke go boditše, ‘O RIALO
MORENA,’ e ka bamengwaga yemehlano ya go feta.”
82 O rile, “Ngwanešu Branham, ke fodile ka go felelela, ebile ga
go kamego le e tee. Ke na le go se kwe go gonnyane ga nthatana
ka tsebeng e tee.” Ke a thanka o ka go bomasometlhano a gagwe.
O rile, “Ke na le go se kwe go gonnyane ga nthatana ka tsebeng e
tee, ka gore ba mphile dilwantšhaditwatši tše ntši kudu ge ke be
ke le ka kua.”Mogauwa gomakatša wa JesuKriste!
83 Bjale ga ke na le nako ye ntši bjale go bolela se sengwe gape,
eupša ke—ke—ke nyaka go dira setatamente se.
84 Ke ba bakae ba elelwago ka ga dihlorana? Go lokile. Leo e
be e le Lengwalo la go gakantšha, ka bophelong bja ka, gore ga—
ga se nke ke kgona go kwešiša seo.
85 Gomme go na le lengwe leo le nkgakantšhitšego, e bile ge
Moshe a be a ka kgona go botša Modimo tsela ye kaonekaone
go feta ka mo Modimo a tsebilego mokgwa wa go dira eng kapa
eng, ge Moshe a rile, “Batho ba tla re, ‘Modimo wa lena o kgonne
go le tliša ntle, eupša a sa kgone go le boloka,’” gomme Moshe
o itahletše yenamong ka go boemagare. Ka gona moragwana ke
hweditše gore, Moshe, yoo e be e le Kriste ka go Moshe, a emetše
batho. Le a bona?
86 Kafao gona ka go Lengwalo le, leo nka se tsogego ke rerile
ka lona, “Ge o re go thaba ye, ‘Šuthišwa.’” Gomme le tseba
kanegelo, kafao ke tla feta yeo. Bjale, bonnyane ke be ke sa tsebe
se leo le bego le iša go sona. Gomme ke nagana gore Ngwanešu
Wood le Ngwanešu Fred, le bona, ba mo ka moagong, ba ba
bego ba le gona ge seo se direga, goba thwi morago ga ge se
diregile kua.
87 Gomme Ngwanešu Rodney le Ngwanešu Charlie, go tšwa
tlase ka Kentucky, Ngwanešu wa Kgaetšedi Wood le bona ba be
ba le gona ge e direga tlase ka Kentucky, yeo e bilego lekga la
bobedi e diregilego. Gabonolo go no bolela ka go ba gona, dilo
tšeo di bego di se gona. Le a bona? Go bolela, nako yohle, le go
thekga Mangwalo, go tutuetša.
88 Lekga la boraro e diregilego e bile Hattie Wright. A Hattie
o fa bošegong bjo? Yoo ke wa Edith…Ke ba bakae ba tsebago
Hattie Wright? Ngwanešu Wood le nna re be re dutše fale ge e
direga, gomme ge Moya wo Mokgethwa o rile, “Mo fe se a se
nyakago,” gomme re be re bolela ka seo, kafao tšona dihlorana
di bilego gona.
89 Gomme ke rile, “A, ke selo se nnoši se lego, Yena ke Jehofa-
Jireh. Feela ge Abraham a hlokile kgapa, Modimo o file kgapa

yela. Gomme O file dihlorana. A ka kgona go bolela sehlorana
feela go ba gona, gobane ke Yena mohlodi, feela go swana le ge
A kgonne go bolela kgapa. Abraham ga se nke a e kgopela. O be
gabonolo a no ya pele go e dira, eupša go bontšhitše gore Jehofa-
Jireh o be a le gona.”
90 Ge ke boletše seo, mosadi yo monnyane wa go kokobela…
Lekga la mathomo se se kile sa direga, Kgogedi ya Boraro,
godimo gamotho, e be e le yomonnyane,mosadiwa go kokobela.
91 Yola, go dira ditolara tše e ka bago tše makgolopedi ka
ngwaga, bakeng sa boiphedišo bja gagwe, tšohle a bego a di
hwetša go tšwa polaseng ya gagwe ye nnyane. Monnamogatša
wa gagwe o hwile; bana ba babedi bao ba bego ba fetogile
mohuta wa lebelete. Gomme o a tla gomme a neela ditolara tše
masomepedi, tša yeo, go moago wa Tabarenekele ye. Gomme
Meda o be amphile tšhelete tsokomosongwoo bakeng sa krosari,
ditolara tše masomepedi, gomme ke be ke eya go e fa morago go
yena letšatši leo, ge ke be ke le tlase kua, gore a se ke a swanela
go e lefa. Eupša ga se a ke a e tšea. Gomme ge…
92 O be a dutše morago sekhutlong, gomme ge ke rile, “Selo se
nnoši ke se tsebago, ke, O sa le Jehofa-Jireh.”
93 Gomme Hattie yo monnyane o boletše lentšu la maleba. O
rile, “Seo ga se selo eupša Therešo.”
94 Gomme ge a boletše seo, Ngwanešu Banks Wood šo yo motee
yo a bego a le gona, kamora yela e ikwetše boka e be e etla go
arogana. Gomme Moya wo Mokgethwa o rile, Segalontšu sa go
swana seo se boletšego ka ga dihlorana, se rile, “Mo fe se a se
kgopelago.”
95 Gomme ke rile, “Kgaetšedi Hattie, bjalo ka hlatse pele ga
Modimo, ye ke yona. Bjale, ge go na le pelaelo ye e itšego ka
monaganong wa gago, o kgopela se o se nyakago, gomme ge se se
sa bewaka difarong tša gago, gona ke nnamoprofetawamaaka.”
96 O rile, “Ngwanešu Branham.” Yo mongwe le yo mongwe o be
a lla. O rile, “Ke tla kgopela eng?”
97 Ke rile, “O modiidi, gomme o dula thabeng godimo kua, go
se tšhelete; o ka no kgopela seo. O na le yo monnyane, samme wa
go golofala a dutšego fa, Edith, yoo re mo rapeletšego, lebaka la
mengwaga; o ka kgopela phodišo ya gagwe.” Ke rile, “Tatago le
mmago o tšofetše gomme ba robegetše fase; o ka no ba kgopelela.
E ka ba eng o e kgopelago, Kgaetšedi Hattie, bona bjale ge e
direga goba aowa, gonabjale.” Gomme ke rile, “O sa tšo mpotša,
Segalontšu sa go swana, se rile, ‘Mo fe se a se kgopelago.’”
98 Gomme o lebeletše go dikologa, a re, “Ke tla reng, Ngwanešu
Branham?”
99 Ke rile, “Bolela se tlhologelo ya gago e lego. Nagana ka
tlhologelo ye kgolokgolo ya gago, gomme o e bolele.”

100 Gomme bašemane ba gagwe ebile ba be ba sebaseba le go
sega. Gomme o rile, “Tlhologelo ye kgolokgolo ke nago le yona
ke phološo ya barwa ba ka ba babedi.”
101 Ke rile, “Ke go fa bona, ka Leina la Jesu Kriste,” gomme
šebale ba ile.
102 Gomme ba bile go botega ka kerekeng ye, le selalelo, bona
baisa ba bannyane ba dutše fale ba hlatswa maoto le banna, le
dilo boka tšeo. Bohle re hlatse ya seo.
103 O be a na le kgetho ya nnete. Mmagwe o swanetše go hwa, go
bjalo le ka yena, bona bohle. Eupša se a se kgopetšego e tla ba
sa Gosafelego, le phološo ya bana ba gagwe. Yeo e bile lekga la
boraro e diregilego.
104 Lekga la bone e diregile, ke nno e hlaloša fa nako ya mafelelo
ke bilego fa, e be e le godimo ga thaba moo ledimo lela le bego
le galefile. Ke ba bakae ba le kwelego? Oo, lena bohle. Go lokile.
Moo ledimo le galefilego. Gomme Modimo a le Moahlodi wa ka
a eme fa, ke theoga thaba ge…
105 David Wood, o fa felotsoko, ke a thanka, yoo a ntiretšego
sangwetše, gomme e be e le yona ka kgonthe! Ke nagana o be
a leka go nkgaya ka ye ke e diretšego papagwe, mengwaga e sego
mekae ya go feta. O bile le pholone, le—le nama le se sengwe le se
sengwe di hlakane mmogo. Gomme ke e beile ka hempeng ya ka,
gomme e nele, gomme e nno e dira lengoti le legolo la teige.
106 Gomme ke be ke etla go theoga thaba. E be e le ledimo kudu,
ke be ebile ke sa kgone go bona seatla sa ka pele ga ka, le gatee.
Gomme ke a tseba, feela selo se tee, o retologile go dikologa,
gobane phefo yela e no tšutla.

Bjale go ne dihlatse fa, go seo.
107 Yo mongwe wa bona ke yo mongwe wa matikone a rena a go
botega, e lego Ngwanešu Wheeler. A o mo, Ngwanešu Wheeler?
O kae? Ya, thwi mo, NgwanešuWheeler.
108 Ngwanešu Mann, moreri wa Methodist go tšwa New Albany.
A ke yena, Ngwanešu Mann, ka bošegong bjo? Ga ke tsebe ge eba
o gona goba aowa.
109 Ngwanešu Banks Wood. A o mo, Ngwanešu Banks? O ka
kamoreng ya go gatiša. Go lokile. Gomme—gommeDavidWood.
110 Gomme Ngwanešu Evans o be a le fao, ke a dumela. A yeo
ke nnete, Ngwanešu Evans? Ngwanešu Evans, a emego go bapa
le leboto, o be a le gona.
111 Le ka fao ba gašitšego matšatši, matšatši a mabedi pele ga
fao, “Ledimo le maatla le be le swiela naga.”
112 Ngwanešu Tom Simpson o fa bošegong bjo. Ge a etla tlase go
tšwa Canada, ba mo kgopetše go feta fale gobane o be a sa kgone
go kgabola, “Ledimo le be le etla.” Ngwanešu Tom, a o mo? O go
kae? Šo yena, o dutše thwi mo.

Gomme falemaru a tla godimo.Gommeke rile, “Baena…”
113 Yo mongwe le yo mongwe o potlaketše ntle. Go be go se
mothomorago fale, go tšwa go lekgolo lemetšo yamonnamorago
fale, go be go se motho morago fale eupša sehlopha sa rena se
sennyane le lekhapoye,monamedi. Gomme re be re eya go dula.
114 Ke leleditše Kgaetšedi Evans, gomme ke bile le yena go
leletša mosadimogatša le go mmotša go botša Tony, “Ge ke se
ka tšwela ntle, go hwetša yo mongwe gape go swara difihlolo tša
Banna ba Kgwebo.”
115 Gomme godimo ga thaba letšatši leo—leo, ke rile, “Bjale ge
e, pula ya mathomo ye nnyane e thoma, goba eng kapa eng,
kitimelang kampeng.” Ke rile, “Mo metsotsong ye lesome goba
lesometlhano o ka se kgone go bona diatla tša gago pele ga gago,
ge ona madimo…gomme e tla kgotholela meelo ye masomepedi
ya lehlwa feela gannyane nthatana, godimo ga thaba.”
116 Gomme ke kamokgwawo batho, le e badile ka pampiring, ka
fao ba lego morago kua le go senyega, le se sengwe le se sengwe.
Eupša re tsebile mokgwawa go tšwela ntle, gomme ba tsebile mo
re bego re le gona, gomme kafao re ikwetše re hlahlwa go šala.
117 Gomme kafao godimo ga thaba, ge ledimo lela le thomile, ke
ile ka thoma go theoga. Gomme ke be ke no ba e ka ba seripa sa
maele go tloga moo ke thomilego, gomme Segalontšu sa Modimo
se rile, “Retologa gomme o ye morago.”
118 Gomme ke ile morago bjalo ka ge A mpoditše, morago ga go
leta lebakana le go ja sangwetše yela yelaDavid amphilego yona,
gomme ke ile morago godimo fale le go dula fase.
119 Gomme ge ke be ke sa dutše fale, gommephefo yela e tšubutla
le go foka, dintlha tša mohlare di sekamile godimo, gomme
pulalehlwa le lehlwa le fofa ka mokgwa woo, Segalontšu se rile,
“Ke nna Modimo wa tlholo.”
120 Ke lebeletše godimo, gomme ka nagana, “E be e le kae seo?
Yeo e be e le phefo, mohlomongwe.”
121 O rile, “Ke hlotše magodimo le lefase. Ke homoditše diphefo
tšemaatla godimo gamawatle,” gomme sa ya pele go bolela.

Ke tabogetše godimo gomme ka rola kefa ya ka.
122 Gomme O rile, “E no bolela le ledimo, gomme le tla goma. E
ka ba eng o e bolelago, seo ke se se tla diregago.”
123 Gomme ke rile, “Ledimo, o a goma. Gomme, letšatši, o
phadima ka tlwaelo lebaka la matšatši a mane, go fihla re le
ntle ga fa.”
124 Gomme ga se ka ke ka e bolela, go fihla pulalehlwa, lehlwa
le se sengwe le se sengwe se eme. Mo nakwaneng goba tše pedi,
letšatši la go fiša le be le phadima mokokotlong wa ka. Ke bone
diphefo di tšutla kamokgwawo, di etlamorago go tšwaLeboa, di
etla fase…Ke ra go tšwa Bohlabela, di etla go tšwa Bohlabela.

E be e etla go tšwa Bodikela; diphefo di fetogile le go bowa
morago ka tsela ye. Gomme maru, go swana le selo sa sephiri, a
phagametše godimo ka moyeng, gomme letšatši le be le phadima
metsotsong e se mekae.
125 Ka gona Morena Jesu o boletše le nna moragwana gannyane,
ka mosadimogatša wa ka tlase kua, bjalo ka ge le tseba, ka ga
moo ke ilego godimo fale. Ga se ka ke ka ba gae ka segopotšo
le bjale, gomme re nyalane mengwaga ye masomepedi pedi.
Segopotšo sa pele, sa pele, monyanya wa rena, gobaneng, ke mo
tšeetše leetong la go tsoma. Gobane, ga se ke kgone go tšea leeto
la go tsoma, le—le—le go ya go hanimune, gape, kafao ke—ke
mohuta wa go e bea mmogo. Gomme kafao, nako yeo, gomme
ke be ke tsoma ge e sa le. Ke ikwetše ka tsela ye ke bego ke
mo swara.

Bjale, leo e bile lekga la bone e diregilego.
126 Bjale sese se sengwe ke—ke nyakago go se bolela, gomme
ke swanetše go bolela therešo tlwa. E ka ba mengwaga ye
lesometshela ya go feta ke be ke le ka California le Ngwanešu
John Sharrit, gomme ke be ke ne kopano. Gomme Meda le nna,
le Ngwanešu Sharrit le Kgaetšedi Sharrit, le bona, re be re
dula ka hoteleng. Gomme monna yo a bitšwago Paul Melikian,
yo a emego thwi fa ka Tabarenekeleng ye makga a mantši; ke
Moarmanian wa go huma. Gomme mosadimogatša wa gagwe o
belege ngwana godimo ka Fresno, California, moo ba phetšgo.
gomme o tlile fase, o tlišitše mosadimogatša wa gagwe tlase,
gomme o mpiditše ka hoteleng, gomme o rile, “A nka kgona go
tlišamosadimogatšawa ka godimo, Ngwanešu Branham?”

Ke rile, “Ee, o ka no.” Letšatši la go latela, ke be ke eya
Catalina.
127 Kafao o tlišitše mosadimogatša wa gagwe godimo, gomme
mohumagadi yo monnyane o be a babja kudu! Gomme o
lebeletše…Ke rile, “Bea seatla sa gago go sa ka, Kgaetšedi
Melikian,” ke rile, “re tla bona ge eba Morena o tla re botša.”
Gomme ka pela ge a beile diatla tša gagwe godimo ga ka, ke rile,
“Oo, ke leoto la maswi.”

O rile, “Ga ke bonale eke ke na le dika tše itšego.”
128 Ke rile, “O šetše.”Momatšatšing amabedi, ba be bamo alafa
bakeng sa leoto la maswi.
129 Boka Jimmy Poole yo monnyane mo, lesea la gagwe le
lennyane. Letšatši le lengwe o tlile ka gare ka tlhaselo yela ya
pelo, ba naganne, gomme e be e le tlhaselo ya asma. Gomme ke
beile seatla sa ka go yena. Ke rile, “Mo šetšeng lebaka la matšatši
ammalwa; o na lemooko. O tla go kgabola. Ke letadi.”Ke kopane
le yena bošegong bja go feta. O rile o phulegile, gohlegohle, ka
mooko. Le a bona?

130 Bjale, ke be ke bolela le Kgaetšedi Melikian, ka seatla. O rile,
“Seo ke selo sa go makatša, go bogela seo, Ngwanešu Branham.”
O rile, “A seo se šoma godimo ga seatla se sengwe le se sengwe?”
131 Ke rile, “Gabotse, ge go na le se sengwe sa phošo ka
molwetši.” Ke rile, “Bjale fa, ke tla bea seatla sa ka godimo,”
bontši bja lena le eme le go e bogela, gomme ga se e dire. Ke rile,
“Fa, ga go selo sa phošo ka mosadimogatša wa ka, bea seatla sa
gagwe…”
132 “Lebelela mo, hani, bea seatla sa gago godimo ga sa ka.”
O dutše mola, mosadimogatša wa ka. O beile seatla sa gagwe
godimo ga sa ka. Ka pela ge e dirile, ke rile, “O na le sešo go
setšweletšamae sa nngele. O na le bothata bja sesadi.”

Gomme o rile, “Ga ke ikwele phapano e ka ba efe.”
133 Ke rile, “Eupša o na le sona.” Becky o be a le mengwaga
ye mebedi bogolo. Morwedi wa ka yo a sa tšwago go bapala,
lebakana la go feta, o be a lemengwaga yemebedi ka bokgale.
134 Mengwaga ye mebedi gape, Sarah a tla tiragalong, gomme
ge…O be a le ka karo. Gomme ke kgopetše Ngaka Dillman,
ngaka ya rena tlase ka—ka Corydon, go, “Ge o na le yena a
bulegile, lebelela setšwetšamae sela sa nngele,” gomme o dirile.

O rile, “Ga go selo sa phošo, seo ke se bonego.” Ke beile seatla
sa ka; se be se sa le gona.
135 Mengwaga ye mene moragwana gwa tla Joseph. Ke mo
kgopetše go lebelela gape. “Ga se gona sa phošo, bjalo ka ge ke
bone.” Bea seatla sa ka; se be se sa le gona. Kafao re nno lebala
ka sona.
136 Bjale se ke se sengwe seo ke swanetšego go se bolela. Ga ke
rate go se bolela, eupša e no swanela go dira therešo, le a bona,
gomme seo ke se o se nyakago. Ka mehla bolela therešo, ga go
kgathale se se diregago.

Mengwaga e be e fetile, re be re se ra ke ra se hlokomela.
137 Gomme ke bolela se, e sego ka gobane o dutše fale, gobane
ke a se bolela ge a se gona. Gomme le tseba seo. Ga ke
dumele go ka ba mosadimogatša yo mokaonana lefaseng go feta
mosadimogatša wa ka, gomme ke a holofela ka mehla o dula ka
tsela yeo. Gomme ke nyaka go ba monnamogatša wa go botega,
gomme ke a holofela gore monna yo mongwe le yo mongwe yo
moswa ka moagong wo, ge a nyala, o hwetša mosadimogatša wa
go swana le mosadimogatša wa ka. Ga ke tsebe gore re tla phela
botelele gakaakang ka tsela yeo, eupša ke a holofela matšatši ka
moka a rena lefaseng. Re be re thabile kudu mmogo. Modimo e
bile yena yo a mpoditšego gore ke mo nyale.
138 Ka nako ya go swana, yena a sa tsebe, ke be ke leka go se mo
nyale; e sego ka gobane ga se ke mo rate, eupša ka gobane ga se
ke nagane ke be ke kgona go mo direla bophelo. Gomme o be a le
mosadi yomokaone, gomme ke nno se swanele seo.

139 Gomme o ile ntle go rapela, le go bula Beibele. Gomme
thanka…O rile, “Morena, ga se nke ka ke ka dira se pele, eupša
mphe Lengwalo leo le tla nthušago. Ge ke swanetše gomo lebala,
ke swanetše go e lebala.” Bula Beibele…
140 Gomme o ile ntle ka mokutwaneng wo monnyane le go
rapela. Gomme ge a butše Beibele, “Maleaki 4. Bonang, Ke
romela lena Eliya moprofeta pele ga…” Yeo e bile—yeo e bile
masomepedi le metšo a mengwaga ya go feta, ke sa tsebe selo ka
bodiredi bja letšatši le. Gommeke be…nka se kgone go ba…
141 Ke be ke robetše fase nokeng kua. Gomme O ntsošitše—o
ntsošitše, bošegong bjo bongwe, gomme ke Mo kwele a eme fale
hleng le lemati. O rile, “Eya go mo tšea, gomme lenyalo la gago
le tla ba Oktobere ye e tlago, la masomepedi tharo.” Gomme seo
e no ba tlwa se ke se dirilego. Gomme re phetše go thaba. Ka
mogau wa Modimo, ga se nke ra ke ra ba le lentšu le tee. O bile
moratiwa.
142 Letšatši le lengwe ke tlile ka gare. Gomme o ile a swanela
go godiša bana ba ka yenamong; nna ke ile ka bodireding. Ga
go basadi ba bantši ba tla kgonago seo; le tseba seo, ba tla ba
bothata. Gomme ka gona ke tlile ka gare, gomme o boletše se
sengwe goba se sengwe. Re na le Josephmorago kua, gomme yena
ke…Nnete ke mošemane! Gomme o thušitše go bea wo mongwe
wa moriri wo mopududu ka hlogong ya mmagwe, gape ka mo ke
dirilego. Kafao ka kgonthe o be a lemošemane gohle, gomme o be
a dirile se sengwe se sebe ka kgonthe. Gomme ke rile go yena…
O rile go nna, “Bill, mo tšhele maphusese.”

Ke rile, “Ke no se be le sebete.” Le a bona?
143 Gomme o rile, “Ee, ge o swenetše go e kgotlelela,” gomme o
kgatletše lemati thwi pele ga sefahlego sa ka.
144 “Gabotse,” ke naganne, “seo se lokile. Moisa yo monnyane
wa go šokiša o be a sa re seo.”
145 Ke nno ya ntle go hlatswa koloi ya ka. Gomme ge ke fihla ntle
kua, Moya wo Mokgethwa ga se wa e rata; O rile, “Eya mmotše,”
ke a dumela ke Dikoronika tša Bobedi, tema ya 22. Ga se ka
dira. Ke naganne, pele, ke nno eleletša seo. Ke nno tšwelapele ka
hlatswa. GommeOboletše gape, “Eya ommotše go bala ye.”
146 Gomme ke ile ka gare le go tšea Beibele, le go e bala. E bile
moo Mo-…goba Miriama, moprofetagadi, a dirilego metlae ka
ngwanabo, Moshe, go nyala mosetsana wa Moethopia, gomme
Modimo ga se a e rata. Gomme O rile, “Go bile bokaone gore
tatagwe a tshwele mo sefahlegong sa gagwe, go feta—go feta go—
go dira seo.”
147 Kafao, Miriama o tšwile lephera, gohlegohle. Gomme kafao
Arone a tla, o boditše kgaetšedi wa gagwe, o rile…goba a tla go
botša ngwanabo, o rile, “O a hwa, ka lephera.”

148 Gomme kafaoMoshe o kitimetše ka gare go mo phophothela,
aletareng. Gomme ge a dirile, Pilara ya Mollo e tlile fase,
Modimo. O rile, “Eya o mmitše le Arone, gomme o ba tliše mo.”
Gomme Arone o be a le ka go yona, le yena. Kafao O rile, “Ba
bitše gomme le tle mo.”
149 O rile, “Ge go na le yo motee magareng ga lena,” Modimo a
bolelago bjale go bona, “yo a lego wa semoya, goba moprofeta,
NnaMorena ke tla itira go tsebja Nnamong go yena. Ke tla bolela
le yena ka dipono, le go ikutolla Nnamong go yena ka ditoro, le—
le go utolla ditoro, le go ya pele.” O rile, “Eupša mohlanka wa
Ka, Moshe, ga go yo motee ka nageng bjalo ka yena.” O rile, “Ke
bolela le yena go tšwa dipounameng go ya tsebeng.” O rile, “A ga
se la boifaModimo?” Le a bona,Modimo ga se a e rata.
150 Gabotse, ge ke bone seo, ke kitimetše ka gare. Gomme o
be a le ka kamoreng ye nngwe. Ke kokotile lemating. O be a
itswaleletše yenamong. Gomme ke mmoditše ke nyaka go bolela
le yena. Gomme ke ile ka kua gomme ka bolela le yena, ka leka
go mmotša gore e be e le eng. Ke rile, “Moratiwa, o tseba ka
fao ke go ratago, eupša Modimo ga se a rata seo. O be o se wa
swanele go bolela seo.” Ka pela ka morago ga fao, o tšere bothata
ka lehlakoreng la gagwe.
151 Re mo tšeetše godimo go ngaka fa ka Louisville, Ngaka
Arthur Schoen, gomme o hweditše sešo ka go setšweletšalee sa le
letshadi, seo ke se hweditšego mengwaga ye lesometlhano goba
lesometshela pele. “Sešo godimo ga setšweletšalee sa nngele, e
ka ba bogolo bja tokomane.”

Ke rile, “Go reng ka sona, ngaka?”
152 O rile, “A re bone se se diregago. Mo tliše morago gape mo
dikgweding di se kae, e ka ba dikgwedi tše pedi goba se sengwe.”
153 Re mo tšeetše morago. Se be se godile, go tloga go tokomane
go ya go bogolo bja swiri. O rile, “Bokaone se tšwela ntle; ge eba
seo se ba boleta le go phera.”
154 Gomme ke rile, “Gabotse, nna,” ke rile, “re—re ya Tucson.
Morena o nthometše ntle go ya Tucson.”
155 Omo rometše godimo go makgone wa basadi; ga se a e nyaka
diatleng tša gagwe. Kafao o swanetše go be a mmoditše ka ga
bodiredi bja ka, gobane o…Makgone wa basadi o rile, “Se tla
swanela ke go tšwela ntle.” Kafao o rile…Re mmoditše re be
re eya ka—ka Tucson. O rile, “Gabotse, ke na le makgone fale,
mogwera morategi wa ka. Ke be ke phela ka Tucson.” O rile, “Ke
ya go go romela go yena.”
156 Kafao o ngwadile noute gomme a e romela go yena, le go
re, “Mdi. Branham ke mohumagadi yo mobose,” gomme o ile
pele ka mokgwa woo. O rile…O mo rometše thelekramo ya ka
fao sešo se bego se le bogolo, le go ya pele. Se be se fetogile
sešo nako yeo; gomme o boletše ka fao se bego se le se segolo.

Gomme o rile, “Ke a tseba…” O a tseba, o tsebile o…Ke
nagana o naganne, o mpiditše “mofodiši Mokgethwa.” Seo ke
sohle a tsebilego mokgwa wa go e bea. Eupša o rile, “Ke dumetše
gore—gore se ka kgona go tšwela ntle, gomme se a swanela. Ge
eba se swanetše go ntšhetšwa ntle, se ntšhetše ntle.”
157 Eupša se be se leka tumelo ya rena. Gomme re rapetše
kgafetšakgafetša. Gomme ge re rapetše go fetiša, sešo se be se
gola gagologolo, go fihla se fihlile lefelong go fihla se nyaretše
ka lehlakoreng la gagwe. Re e homoletše; ba se bakae ba batho
fa ba e tsebile; re leka go bona se se tla diregago. Pele le pele e ile.

Mafelelong, ge ke etla tlase go tšwa Canada, go tšwa moo ke
tlogetšego…
158 Morena o ntumeletše go hlahlela molokowola waMaindia go
ya go Kriste. Ke ya morago go ba kolobetša, Leineng la Morena
Jesu, Seruthwana se, Morena ge a rata.
159 Bjale, go tla tlase, gomme e be e le nako go yena go ya, ge
ke be ke le ka New York…goba tlase fa go ba le ye nngwe
kar-…go ba le karo, goba go hlahlobja lekga la mafelelo. Ke
ile pele ka New York. Gomme ge ke tlile morago, ke eme ka fa,
le go ya godimo…Morago ga ge ke bile le kopano fa, kopano
ya mafelelo, ke ile godimo fale gomme ka mo leletša go tšwa ga
Ngwanešu Wood.
160 Gomme o rile, “Bill, ebile ga ke kgone go emiša diaparo
tša ka go se kgwatha.” E be e no ba tsela ntle ka mokgwa
wo lehlakoreng la gagwe nako yeo. Gomme leoto la gagwe ka
lehlakoreng lela, o be a kgona go no koila mmogo, gomme
beke ye mpempe a kilego a ba le yona. Bjale o dutše fale, o
ntheeditše. Beke ye mpempe a kilego a ba le yona. Gomme o
rile, “Ke swanetše go ya, letšatši ka morago ga gosasa, bakeng
sa tlhahlobo yela.”
161 Ke naganne, “O Modimo, ge ba se ripile, seo se tla re thibela
go ya gae ka Krisemose, gomme ke šetše ke boditše batho gore ke
tla ba fao.”Gomme ke rile, “A nako! Oo, nna!”Ke naganne.
162 “Mmotše, ge eba o ya go dira karo, gabotse, ‘A nke e ye
botelele gannyane, go fihla kamorago gaKrisemose.’”
163 Ka gona ke ile go nagana, “Se ka no ba go phera.” Gomme
morago godimo fa, le a tseba, seo ke selo se sebe, go kitimela
morago ka go dipshio. Ge se otlologa, se ya go phera, se tla go
bolaya. Kafao gona ke naganne, “Nka dira eng?”

GommeMeda o rile, “Gabotse, bjale, o nteletše,” o boletše.
164 Letšatši le ke tsenego ka Shreveport, leo le tla bago letšatši
ka morago ga fao, ge ke fihla ka Shreveport, o ile a swanela go
ya bakeng sa tlhahlobo. Gomme kafao o ile go…Mdi. Norman
o be a eya, Kgaetšedi Norman; lena bohle le a mo tseba, batho
bao ba tlago fa go Tabarenekele. O be a eya le yena, le go
makgone yo. Gomme kafao o rile, “Leta go fihla o ne bošego bja

gago bja mathomo, ka—ka…gomme morago bowa morago.” Ka
gore, phapano, diiri tše pedi nakong. “Gona nteletše ge o etla
morago, ka morago ga kopano, ke tla go botša se ke swanetšego
go se dira.”

Gomme ke rile, “Go lokile.” Kafao, ke ile pele.
165 Gomme mosong wo o latelago, pele ke tloga, ke be ke eya
go tšea Billy le Loyce. Bobedi ba dutše ba gona. Gomme ka
mehla…
166 Re na le setulo sa kgale fao seo Ngwanešu Palmer a re
khupeleditšego sona, mo e sego kgale go fetile, gomme ka mehla
re tla go dikologa setulo seo le go rapela, neng le neng ge re…Oo,
Ottoman, go swana le, le a tseba, bogato bja leoto. Neng le neng
ge re fihla go dikologa fale gomme ra rapela, ge ke eya kopanong,
re kgopela Modimo go re thuša.
167 Gomme ke be ke le godimo kua, matšatši a mmalwa, gomme
ke be—ke be ke le bodutung. Ntlo; digotlane di sepetše, gomme
yena o sepetše. Le a tseba, bontši bja lena le a tseba ke ile ka
swanela go ya go kgabola seo nako ye nngwe, go ya morago
ntlong ye e se nago selo; feela, ke bolokile mosadimogatša yola,
Hope. Gomme bjale gohle go fedile gape. Gomme ka ya fase, ka
gopola, “Gabotse, ke tla rapela gomme ka gona ka ya go topa
Billy le Loyce, gomme ka ya pele.”
168 Kafao ge ke fihla tlase go rapela, ke rile, “Morena, ke a ba
hloka mosong wo, tikologong fa.” Ke rile, “Ke a rapela gore O
tla ba thuša le go ba šegofatša. A nke re tle morago go lefelo
le gape. Gomme bjale,” ke rile, “ba ntle kua ka baka la gore
O nthometše kua godimo ka pono, gomme O e phethagaditše.
Bjale ke nyaka go leta, go bona se O yago go mpotša go se dira
sa go latela.” Ke rile, “Ke rapelela…Eba kgaogelo go yena.”
Gomme ke rile, “Nthuše ka kopanong tlase fale.” Gomme ka
gona ke tšwetšepele…Ke rile, “Morena, o se se dumelele go
phera. Gomme a nke ngaka yela e lete go fihla morago ga la pele
la ngwaga, go se ntšhetša ntle. Ke—ke no hloya gommona…”
169 Ke rile, “Morena, o be a sa re se a se dirilego mosong wola.
O be a sa re seo.” Ke rile, “Morena, ga go nako e tee a kilego
a bolela lentšu le letee ka nna go ya ka dikopanong, go dula
dikgwedi, goba e ka ba eng e bilego. Ga go nako e tee a kilego a
bula molomo wa gagwe ka yona. Ka mehla o rometše diaparo tša
ka go bahlwekiši, le go hlatswa dihempe tša ka, gomme o bile le
se sengwe le se sengwe komana go ya kopanong. Gona, o makala
ka fao a ka hlankelago Modimo.”
170 Lena basadi, ge o direla monnamogatša wa gago, o direla
Modimo, ka nnete.
171 “Gomme bjale, gomme ka gona ge ke etla ka gare, gohle go
lapa le go ngenega, batho ba tšwa mogohle. Ke tla swanela go ya
ntle felotsoko leetong la go thea dihlapi, goba leeto la go tsoma.
Gobaneng, basadi ba bantši ba ka be ba rathagantše yeo. O dirile

eng? O beile diaparo tša ka tša go tsoma komana bakeng sa ka go
ya; a ntese ke tloge.” Ke rile, “Morena, o be a sa re seo.” Gomme
ke rile, “O swanetše go segwa go bulega makga a mararo, ka
lebaka la gore o be a le ka karo.” Gomme ke rile ke…“Morena,
ke—ke hloya gommona a swanetše go e dira gape.”
172 Gomme feela nako yeo ke kwele se sengwe ka kamoreng. Ke
lebeletše godimo. Gomme Segalontšu se rile, “Emelela.” Se rile,
“Bjale e ka ba eng o e bolelago, yeo ke tsela ye go tla bago.”
173 Ke letile motsotso feela. Ke rile, “Pele seatla sa ngaka se mo
kgwatha, seatla sa Modimo se tla tloša sešo, gomme ebile se ka
se hwetšwe.”
174 Seo se e rumme, go nna. Ga se nke ka ke ka mo leletša. Re ile
pele thwi, ka ya go tšea Billy le Loyce, gomme ra ya Shreveport.
175 Bošego bjo bo latelago ke mo leleditše. O be a thabile. O rile,
“Bill, ke nyaka go go botša!”
176 Bjale šo yena, gomme o kgona go kgonthišiša se. O ile a
swanela go koila tsela ya gagwe godimo kua; o ile ka kamoreng le
mooki leMdi. Norman, gomme a apara diaparo tša gagwe bakeng
sa…kaone, bakeng sa tlhahlobo. Ngaka o tlile ntle, gomme o
be a sa kgone le go ya tafoleng; sešo se lekeletše godimo kua,
se segolo kudu. Gomme ge a…Ngaka o tlile ka gare gomme
o be a bolela le yena. Gomme o tlile godimo, go phagamišetša
morago lakane go mo kgwatha, gomme, feela pele a mo kgwatha,
se tlogile.
177 Gomme ngaka ga se a ke a tseba gore e be e le lehlakore
lefe. O rile, “Ema motsotso!” Ka seswantšho se se thadilwego le
diswantšho tšohle, le se sengwe le se sengwe gape, ga se a kgona
go hwetša mohlalana o tee wa sona. O mo hlahlobile, gape le
gape. O rile, “Nka no se kgone go e hlaloša, eupša,Mdi. Branham,
sešo sela ga se gona fao.” Gomme ga se a ke a tsoge a ba le seka
setee sa sona, ge e sa le.
178 E be e le eng? Hlokomelang, feela tlwa ka tsela ye Se rilego,
“Pele seatla sa ngaka se ka kgona go se kgwatha.”Motsotswana o
tee ka pelapela, gomme seatla sa gagwe se ka be se se kgwathile.
Lentšu la Morena le phethagetše bjang!
179 Bjale, mosadimogatša wa ka šole, gomme bobedi re pele ga
Modimo. Eupša pele ga ge seatla sa ngaka se ka kgona ebile go
kgwatha mmele wa gagwe, tseleng e etla go yena ka mokgwa
woo, se sengwe se diregile, sešo sa tloga. Gomme ga se ba ke, o—o
rile…Ke a dumela e be e le yona, a e be e se yona, moratiwa? “Ke
nyaka go go netefaletšagape, Mdi. Branham,” (A yeo ke nnete, ka
tsela ye a e boletšego? Yeo ke nnete.) “gore sešo sela ga se gona.
Ga o ne sešo e ka ba sefe.”
180 E be e le eng? Feela tlwa go ya ka Lentšu la Morena, leo le
bego…?…Amene. Leo ke lekga la bohlano. Tlhano ke nomoro
ya mogau, nomoro ya t-u-m-e-l-o, gape.

181 Ga go sa na pelaelo ka monaganong wa ka. Ke tseba se
Kgogedi ya Boraro e lego, gomme ke a tseba se e se dirago. Bjale
ebang le tlhomphokgolo, nno homolang, iri ka pejana e tla fihla
mooModimo a yago go re direla dilo tše dingwe tše kgolo.

Bjale a re inamišeng dihlogo tša rena bakeng sa lentšu la
thapelo.
182 Morena Jesu, ke e bone godimo ga batho ba bangwe, eupša ge
go etla gomosadimogatšawa ka yo bohlokwa, e be e le ka legaeng
la ka, nako yeo, Morena. Ke ile ka e lebelela ka mahlo a ka
mong, ka e kwa ka diatla tša ka mong. Gomme ke…tlhan-…
mengwaga ye lesometshela pele ga fao, gape go bile,Morena, gwa
tsebja le go utollwa keWena. Ge e ka ba eng e bolelwa, e swanetše
go dirwa. O be o ntaetša, Morena, nako yeo, gore, boitshepo bja
ka go se O se diretšego batho, gomme o tla ntira ke tsebe, gore ke
kgone go ba thuša. O e tlišitše go phethega ka legaeng la kamong.
Yeo e bile Kgogedi ya Pele. Gomme bjale Kgogedi ya Boraro e
tiiše Kgogedi ya Pele.
183 Re a leboga, Tate. Re lebalele mafokodi a rena. Re batho
ba bannyane. Ga se ra rutega, bontši goba bonnyane, batho ba
go se rutege. Eupša re leboga kudu gore re na le yo mogolo
mokgonatšohle Modimo Yo a hlokomelago godimo gomme a
re hlokomela, ka gore ga re tsebe mokgwa wa go hlokomela
renabeng. Re neela borena goWena.
184 Bjale, Tate, ke a rapela gore O tla nthuša. Gomme ka go
Kgogedi ye ya Boraro, a nke, O Morena, bjalo ka ge O be o
bolela lebaka la mengwaga ye mmalwa ya mafelelo ka yona, go
e laetša godimo…go swaya godimo ga dithaba, le go ya pele, le
go e tliša godimo. Bjale, ke be ke šeditše go bona se e bego e le
sona go fihla e tiišeditšwe ka go felela. Bjale ke a rapela, Tate,
gore O tla nthuša go ba tlhomphokgolo kudu, ka se, go feta go
bile pele, gomme a nke O hwetše letago. Bjalo ka, thwi godimo
ga phuluphithi ye ya go swana, moo la Pele le boletšwego, la
Bobedi, gomme bjale la Boraro, gomme se O se boletšego se tlile
go phethega tlwa se O se boletšego. Re dumela Wena, Morena
Modimo.
185 Thuša yomongwe le yomongwewa rena go lahla gosedumele
ga rena le ditumelokhwelo tša rena, gore re ke re eme ka
Bogoneng bja Modimo yo a phelago, go tsebeng gore, Modimo
wa go swana yoo a tšerego sešo sela go tloga go mosadimogatša
wa ka yoo a dutšego bjale; e kgonthišitšwe ke ba bangwe ba
saense ya godimodimo re nago le bona ka nageng, bao ba se
hlahlobilego, gommemorago ba lebelela, gomme ba se swantšha;
gomme bjale se ile. Wena oModimo gomme ga go yomongwe ntle
le Wena.
186 Gomme re a Go rata ka lebaka la gore O—O re dumeletše
go ba bahlanka ba Gago. Gomme a nke re Go direle ka
tlhomphokgolo le tlhompho, matšatši ohle a bophelo bja rena.

E fe, Morena. A nke ke kgone, le lapa la ka, le batho ba bohle, re
kgone go ba Dietša tše di phadimago, letswai la go kwala leo le
tla ag-…hlolago lenyora ka go ba bangwe, go rata Jesu yo a re
diretšego tše ntši.
187 Bjale ge ke bula Lentšu, go Le bala bakeng sa sehlogo se
sennyane, gomme morago ka rapelela balwetši, nthuše, Morena.
Bolela le rena, gomme fodiša balwetši, Leineng la Jesu re a
rapela. Amene.
188 A le ka, a ke na le nako feela ya…? [Phuthego e re,
“Amene.”—Mor.] Ge ke itlhaganela ka lebelo kudu go…sehlogo
se rilego fa, ke nyaka le bale bjale, goba go maraka fase, goba e
ka ba eng le dumago go dira. La pele le hwetšwa ka go Puku ya
Numeri, 21:5 go fihla 19, gomme re nyaka go—go bala ye:

Gomme batho ba boletše kgahlanong le Modimo, le
kgahlanong le Moshe, Gobaneng le re tlišitše godimo
go tšwa ka Egepeta go hwa ka lešokeng? ka gore ga
go borotho, ešita ga go meetse a itšego; gomme disoulo
tša rena di tennwe ka borotho bjo bohwefo bjo, dijo tša
Barongwa.
Gomme MORENA o rometše disephente tša go fiša

magareng ga batho, gomme tša loma batho; gomme
bontši bja batho ba Israele bo hwile. KagonaMorena…
Kagona batho ba tlile go Moshe, gomme ba rile,…

189 Boipolelo! Šetšang, “Re dirile sebe!” Le a bona, seo ke selo
sa mathomo bakeng sa phodišo, boipolelo pele.

…Re dirile sebe, ka gore re boletše kgahlanong le
MORENA, le kgahlanong le wena; rapela MORENA, gore a
ke a tloše disephente go tloga go rena. Gomme Moshe o
rapeletše batho.
Gomme MORENA o rile go Moshe, Dira sephente ya go

fiša, gomme o e bee godimo ga kota: gore go tla ba, gwa
tla—gwa tla go phethega, gore yo mongwe le yo mongwe
a lonngwego, ge a lebelela godimo ga yona, o tla phela.
Gomme Moshe o dirile sephente ya mphiri, gomme

a e bea godimo ga kota, gomme gwa direga, gore ge
sephente e lomile motho e ka ba mang, ge a lebeletše
sephente ya mphiri, o phetše.

190 Bjale, gape, ke rata go bala Lengwalo go tšwa go Sakaria,
tema ya 12, temana ya 10.

Gomme Ke tla tšhollela ntle godimo ga ngwako wa
Dafida, le godimo ga baagi ba Jerusalema, moya wa
mogau le wa merapelo: gomme ba tla lebelela go nna
yo ba mo hlabilego, gomme ba tla mo llela, bjalo ka
yo a llelago morwa motswalwaeši, gomme ba tla ba
mahlokong bakeng sa gagwe, bjalo ka yena yoo a lego
mahlokong bakeng sa leitšibolo la gagwe.

191 Bjale bakeng sa sehlogo, ke ya go tšea se: Lebelelang Kgole
Go Jesu.Lebelelang kgole go tloga lefaseng, go ya go Jesu. Moshe
o dirile sephente; gomme mo moprofeta, moragwana, o be a
bolela ka yona, se se bego se tla direga, a lebeletše kgole go—
go Jesu.
192 Beibele e boletše, ka go Jesaya 45:22. Re hwetša goreModimo
o rile, “Lebelelang go Nna, mafelelo ohle a lefase.” Gomme bjale
ge lefase le tlile bofelong bja lona, goba tshepedišo ya lefase e
tlile gomafelelo a yona, a nke batho ba lebelele go Yena.
193 Bjale le ka re, “Re kwele se, moloko kamorago gamoloko. Re
kwele se nako ye telele.” Yeo ke therešo, gomme e rerilwe nako
ye telele. Badiredi ba bantši ba tšere sehlogo se sa go swana,
diketekete tša bona.
194 Eupša sese selo ke nyakago go le kgopela, bošegong bjo,
bakeng sa metsotso ye e latelago e se mekae. Eupša ge o lebelela,
potšišo ke—ke, o bona eng ge o lebelela? O bona eng ge o
lebelela? Seo se ya feela ka se o se lebeletšego. Le a bona? Bjale
O rile, “Lebelelang go Nna, mafelelo ohle a lefase.” Moshe o
phagamišitše sephente, gomme, e ka ba mang a lebeletšego, a
fodišwa. Bjale, go ya le gore o lebeletše eng.
195 Ke bone batho ba etla ka dikopanong, mo letšatšing le la
mafelelo, ba kgona feela go dula ka kopanong lebaka la e ka ba
feela motsotso goba ye mebedi. Seo ke sohle ba kgonnego go se
emela. Le a bona, ga se ba kgona go e kgotlelela.
196 Nka se tsoge ka lebala, ke a holofela se ga se bonagatše go e
ka bamang go tšwa Iowa, ge ke bile le kopano kaWaterloo.
197 Ngwanešu Lee Vayle, o be a le mo mosong wo. Ga ke tsebe
ge eba o mo bošegong bjo goba aowa. A o mo, Lee? O be a le
mo mosong wo. Ee, morago godimo ka go kgatišo, morago mo.
Go lokile.
198 Ngwanešu Lee le nna re dirile se sengwe le se sengwe re
bego re ka kgona. Gomme ra fa mokgatlo wa badiredi difihlolo,
mahala, go no tla tlase le go bolela le bona. Ngwanešu Lee
Vayle, ka nnete, ke moithuti le—le Ngaka ya Bokgethwa, gore ka
kgonthe o šometše grata ya gagwe. Gomme kafao ke lekile go mo
dira a bolele pele ga Lutheran a, Mapresbyterian, le go ya pele,
eupša o rile, “Aowa, ba lebeletše go wena go e dira.”
199 Gabotse, ke ile tlase le go tšea sehlogo sa ka, pele ga badiredi
ba, morago ga ge bohle ba feditše go ja. Ke tšere sehlogo sa ka:Ga
Se Ka Se Obamele Pono Ya Legodimo. Go no se fete ge ke badile
Lengwalo, e ka ba babedi ba lebeletše, ba ile ba tšwela ka ntle
ga mojako. Kafao ge ke thomile go re, “Bjalo ka Paulo letšatšing
la gagwe, ka bodiredi bja learogi, gomme bjale o eme pele ga
Agrippa gomme o boletše gore ga se a se obamele go yona,” e
ka ba ba babedi goba ba bararo gape ba emeletšego. Gomme ka
nako ye ke fihlilego moo nka kgonago go bolela se sengwe ka ga

sehlogo, go be go no ba e ka ba ba bararo goba ba bane ba dutše
fale. Bohle ba be ba emeletše gomme ba ile.
200 Lebaka la yona, ke, ke le. Ba bangwe ba tla kopanong, ge
ba ekwa ka moebangedi, tsela ye a aparago o na le se sengwe go
dira le batho. Ge a sa apare mohuta wa gabotse wa diaparo, ba
bangwe ba bona…
201 Ke kwele ra—ra ramenagano a re, letšatši le lengwe; Ngaka
Narramore, monna yo mokaone, monna wa Mokriste, lenaneo la
gagwe le go KAIR kua, nako yohle. O rile, “Tsela ya go bolela
gore monna o be a lahlegelwa ke monagano wa gagwe, ke ge a
se a apara go ya ka peakanyo ya gagwe.” Le a tseba, ka fao a
swanetšego go tšwelela pele ga setšhaba, leo e be e le leswao gore
o be a lahlegelwa ke monagano wa gagwe.
202 Gabotse, gona, ke bile go gafa bophelo bjohle bja ka nako
yeo, le a bona, gobane ke apara diobarolo le se sengwe le se
sengwe, le a bona. Kafao, go swanela maemo a ka, ke swanetše
go apara boka monna wa moruti, ka mantšu a mangwe, go—go
ba monna wa moruti.
203 Ga ke nagane Jesu o apere boka monna wa moruti. O be a
apere bjalo ka monna wa mehleng. O ile ka gare magareng ga
motho, gomme e be e se selo sa go apara.
204 Eupša seo e no ba, le a bona, ka fao gore dikgopolo tšamotho.
Ga e…Go reng ge monna yo, goba, ke a makala ngaka o tla
nagana eng ka se, ge moprofeta ka Beibeleng a laelwa go hlobola
diaparo tša gagwe le go sepela a hlobotše pele ga batho? Ka
kgonthe o be a tla ba segafa, a o be a ka se ke bjale? Eupša
Modimo o mmoditše go e dira.
205 Yo nngwe o ile a swanela go robala ka lehlakore la gagwe
lebaka la dikgwedi tše makgolotharo le masomenne, ke a dumela
e be e le yona, a robetše ka lehlakoreng la gagwe, lehlakore le
tee; gommemorago o retologile godimo ka lehlakoreng le lengwe.
Gomme ka gona a eja pitša ya dtlhodi yeo a e dirilego kua; o be
a swanetše go ya le go kga dilo tše le go e dira, mmogo, le go e
ja nako yeo yohle; o obeletša godimo le go tšea go tlala seatla
le go ja, a robetše ka lehlakoreng la gagwe, bakeng sa leswao.
Le a bona?
206 Oo, ke bokgole bjo bokae batho ba ka tlogago go tšwa go,
kgonthe, Lentšu laModimo. Ba no rutega kudu go fihla ba ithuta
bonabeng go tloga go Modimo. Ge monna a bolela ka yena o
na le thuto, ke a tseba gore o no ba bokgole bjo bokae go tšwa
go Modimo; le a bona, grata ya bongaka. E sego go bolela se
kgahlanong le Ngaka Vayle, ka gore ga se mohuta woo. Eupša,
kamehla, ge monna a hwetša grata ya bongaka, seo se no ra gore,
go nna, o kgolekgole kudu le Modimo, le a bona, ntle le ge a ka
kgona go itshwareletša yenamong go Lentšu le goModimo.
207 Bjale, re hwetša gore ba bangwe ba tla go kwa ka tsela ye o
bolelago, ge ba etla go lebelela. O bolela ka phodišo Kgethwa le

Morena; ge motho a se mohuta, sehlalefiphetelela sa go rutega,
batho ba no se kgone go ema go mo kwa a šomiša mantšu bjalo
ka “sa gagwe, ga se yona,” le—le mantšu boka…Ba no…Ga ba.
Ba nagana gore yeo ke tsela kgole go tloga goModimo.
208 Gomme ge Jesu a boletše polelo ye bonolo bjalo, go fihla,
lehono, e dirile diprofesa gore di gakanege, ka gore ba leka go
e hlatholla go ya ka borutegi le polelo ya letšatši leo, gomme e be
e le polelo ya mokgotheng. Kagona…
209 Gobaneng, go na le phapano ye ntši kudu ebile le ka mo
United States! Ke leditše go tšwa Florida, go ya New York,
gomme ka swanela go tliša mosadi godimo mo, le yena, ka St.
Louis, go fetolela gare ga mosetsana yo wa borwa le mosetsana
wa leboa. Ke ka fao phapano ye ntši e bilego gona. Le a
bona? Nnete.
210 Bjale selo sa yona ke, gore batho ba lebelela dilo tšeo,
dipolelo, sebakeng sa Lentšu. Lentšu ge le bonagatšwa ke
bohlatse gore Le a rereša. Le a bona, Lentšu ge le bonagatšwa!
Ba ka se tsoge ba lebelela go Leo. O swanetše go ba le kgopolo
ya bohlale, go tseba, go ya ka seminaring le go ithuta mokgwa
wa go inama, mokgwa wa go ema ka lefelong le tee, le ka tšohle.
Oo, seo se be se tla kgama modiredi, go iša lehung, yo ka nnete a
bego a tladitšwe ka Moya wo Mokgethwa. Le a bona? Bjale, bjoo
ke bohlale.
211 Gomme yeo ke tsela ye setšhaba sohle se se nago nayo. Se
na le kgopolo ya bohlale ya Kriste. Seo ke se ba se lebeletšego.
“Gomme ge Kriste a le ka go wena, o swanetše go ba serutegi,
o swanetše go ba bohlale,” ka gobane seo ke se ba naganago
Kriste o sona.
212 Gomme nako ye nngwe, selo se sengwe, ba dira dikgopolo
tša bona beng tša seo A swanetšego go ba sona, kgopolo ya bona
beng, go na le gore ba tšee se Lentšu le se boletšego. Yeo ke tsela
ge ba lebelela, gomme le go bona Jesu ka Boyena, ba šitwa go
Mo lemoga. Ba e dirile ka Letšatši la Pentecost. Ba e dirile ge
Le be le le nameng. Ba e dirile ge A be a le ka legopong. Ba e
dirile ge A be a le mekgotheng ya Jerusalema. Ba e dirile ge A
be a le sefapanong. Gomme O be a le phethagatšo ya Lentšu leo.
Gomme, efela, ba bile le Mesia a etla fase go mokgolokgotha go
tšwa Legodimong, le se sengwe le se sengwe gape, gomme ba be
ba fošitše, ka gore e be e le kgopolo ya bona ya bohlale. Gomme
ba šitilwe go Mmona, gomme, ba lebeletše thwi go Yena. Kafao
go bjalo lehono!
213 Le bona eng ge le lebelela? Ba bangwe ba lebelela go bona,
ge ba Mo lebelela, ba lebelela go bona mothomi yo mongwe
yo mogolo yo bohlale wa kereke, yo mongwe yo ka kgonthe a
kgonago go tšweletša thutotumelo ye e tla dirago batho bohle go
wela bakeng sa thutotumelo ye, se sengwe le se sengwe. Seo ke
se ba se lebelelago ge ba Mmona.

214 Ba bangwe ba lebelela go bona nonwane, boka Santa Claus,
ge ba lebelela. Ba badile Beibele, gomme ba re, “Aa, seo ke selo sa
nonwane. E no ba se sengwe seo monna a se ngwadilego. Seo ke
se, bona, gobane ge ba…” Ke kgopolo efe o e tšeago ya Beibele,
ke se o se tšeago ka Yena. Le a bona?
215 Ba bangwe ba lebelela go bona lesea. Ba bangwe ba a lebelela
le go bona mmu—mmu mmutla goba Santa Claus. Ba bangwe ba
lebelela go bona puku tsoko ya histori ye e bego e le maabane
gomme e sego lehono.

Eupša, potšišo ke, le bona eng ge le lebelela?
216 Bontši kudu bja lena, bao le tleleimago go ba le Moya wo
Mokgethwa, le a lebelela gomme le bone motho wa bobedi wa
thrinithi. Mola, ebile ga se e bolelwe ka Beibeleng. Ga go na selo
se sebjalo. Lentšu thrinithi ebile ga le ka go dintšhi tša Beibele.
Eupša, go le bjalo, ge o lebelela Jesu, o tšea Yena bjalo ka motho
wa boraro goba motho wa bobedi wa thrinithi, gomme leo ke
lebaka o sa yego felo.
217 Le tseba se A se boletšego? “Ke nna Modimo, gomme ga go
yo mongwe ntle le Nna.” Le a bona?
218 Go ya le gore o lebeletše eng. Ge o nyaka go bea mošemane
tsoko yo monnyane wa digobagoba, mokgalabje ka ditedu, le go
ya pele; ge yeo e le tsela o lebelelago Jesu bjalo ka go ba motho
tsoko wa go fapana go tšwa go Modimo, o lebeletše phošo. Ga
o E bone.
219 Fa e se kgale go fetile, ke bile le para ya digalase tša tšhemo.
Ke be ke leka go lebelela tholo tsoko, goba tholo godimo ka
tšhemong. Gommemorwawa ka o be a leka gompontšha, gomme
ka kgonthe ke yo monnyane gannyane nthatana. Kafao o rile,
“Tšea tšona digalase, papa! Fale go eme tholo, thwi ntle fale!”

Ke rile, “Ke kgona gommona ka leihlo la ka la tlhago.”
O rile, “Tšea digalase tše.”

220 Ge ke lebeletše, ke bone e ka ba ditholo tše lesome, eupša
digalase di be di tšwele ponong. Gomme ge ke ile go di nepa,
tšohle tše lesome tša tšona di bile e tee.
221 Gomme ge o ka beamonaganowa gago go Lentšu laModimo,
ba bararo e tla ba Batee. Le a bona? Eupša digalase tša lena tša
bokereki di tšwele ponong ge le leka go Mo dira ba bararo. Ke Yo
Motee. Le a bona?
222 Eupša go ya le gore o lebeletše eng. O bona eng ge o lebelela?
Elelwa, o ka kgona feela go Mmona ge o Mo lebelela go kgabola
Lentšu. O ka se kgone go Mo lebelela go kgabola pukungwalwa.
O ka se kgone goMo lebelela ka thutotumelo. Le tla bona badimo
ba babedi goba ba bararo, le se sengwe le se sengwe gape, ka
go tšona dithutotumelo. Eupša lebelelang go Yena ka Lentšu,
gomme le tla bona gore Yena ke “Imanuele, ‘Modimo a dirilwe

nama magareng ga rena.’” O rile, “Ke nna Modimo, gomme ka
ntle ga Ka ga go yomongwe.” Yena keModimo.
223 Jesaya o lebeletše nako ye nngwe, moprofeta, gomme ge a
bone Jesu…Thuto ya ka ke, “go lebelela go Jesu.” Lebelelang
Kgole Go Jesu. Ge Jesaya a lebeletše kgole go tloga lefaseng, go
Mmona, o rile, “Ke bonaMoeletši,MokgomawaKhutšo,Modimo
yo Maatla, Tate wa Gosafelego.” Seo ke se Jesaya a bego a se
lebeletše kgole gomme a se bona.
224 Daniele, nako ye nngwe, o be a eme ge a bone ma—
ma mafelelo a mebušo ya Bantle. O bone seswantšho seo
Nebukadinetsara a se lorilego. O bone ka fao wo mongwe le wo
mongwe o tla hlatlamago wo mongwe, ge e etla tlase. Gomme ge
a lebeletše go bona se se bego se eya go direga bofelong, ge a bone
Jesu, O be a le “Letlapa le kgomotšwe go tšwa thabeng, ntle le
diatla,” leo le pšhatlagantšegomebušo ya Bantle.
225 Nebukadinetsara o lahletše bana ba bararo ba Bahebere ka
leubeng lamollo, bao ba dumetšego goModimo le go ema godimo
ga Lentšu la Gagwe. Ge ba be ba swanetše go Le hwela, ba be ba
eya go ema, go le bjalo; feela selo se sennyane, sa go koba letolo
la bona ka tsela ye nngwe. Eupša ge a lebeletše kgole gomme a
bone Jesu, O be a le “monna wa bone” yo a bego a le ka leubeng
la mollo, gomme go thibetše phišo yohle go tloga go bahlanka ba
Gagwe ba go obamela. Seo ke seNebukadinetsara a se bonego.
226 Hesekiele o lebeletše kgole go Mmona letšatši le lengwe,
gomme O be a le “Lebilo ka bogareng bja lebilo,” godimodimo
ka bogareng bja moya. O be a le Bogare go lebilo, moo sepeke se
sengwe le se sengwe se bego se tlemilwe gona. Amene! Lebilo le
legolo le kitima ka tumelo, eupša Lebilo le lennyane le dikologa
ka Maatla a Morena. Yoo ke Yo Hesekiele a mmonego ge a be a
lebeletše kgole.
227 Johane Mokolobetši o lebeletše kgole letšatši le lengwe,
gomme, ge a dirile, o bone Leeba; gomme Segalontšu, se re, “Yo
keMorwamoratwa wa Ka Ke kgahlwago ke go dula ka go Yena.”
Seo ke se a se bonego. Ka gona, o bone Jesu le Modimo e le
Motho yo a swanago, ka baka la gore Moya o tlile fase go tšwa
Legodimong bjalo ka Leeba, a re, “Yo ke Morwa moratwa wa
Ka Ke kgahlwago ke go dula ka go Yena.” Seo ke se a se bonego.
Hlokomelang, O itsebiša ka Boyena ka tsela yeo.
228 Noage, ge a lebeletše kgole go Mmona, Noage o bone
dikahlolo tša toka tša Modimo di etla godimo ga batho ba lefase
le bao ba gannego Lentšu la Gagwe. Seo ke se Noage a se
boletšego ge a lebeletše kgole.
229 Moshe, ge a lebeletše kgole, o bone sethokgwa se tuka. Pilara
ya Mollo e be e itlišitše ka Boyona morago ka sethokgweng,
gomme, geMoshe a batamela kgauswi le Yona, O rile, “Rola dieta
tša gago, ka gore, ‘KE NNA.’” Bjale, ge le ka ela lentšu lela, “KE
NNA,” ke lebaka la go feta, lebaka la bjale, le lebaka la ka moso.

“KE NNA,” Gosafelego! Le a bona? “KE NNA,” o bone “KE
NNA.” Seo ke se a se bonego ka sethokgweng se se tukago.
230 Israele e lebeletše sephente ya mphiri yeo Moshe a e dirilego,
gomme ba bone go tlaišega ga Kriste bakeng sa kahlolo bakeng
sa balwetši, ka gore re a tseba gore sephente e boletše ka Poelano.
231 Jesu o be a le Poelano yela. “Bjalo ka ge Moshe a
phagamišitše sephente ya mphiri ka lešokeng, kafao Morwa wa
motho o swanetše go phagamišetšwe godimo,” bakeng sa morero
wa go swana. Le a bona? Gobaneng? Ba dirile sebe, gomme ba
babjitše; e be le bakeng sa go tloša dibe tša bona le bakeng sa
bolwetši bja bona. Gomme seo ke se, “Jesu o gobaditšwe ka baka
la dikarogo tša rena; kamegogoma yaGagwe re fodišitšwe.” Tšea
phodišo ye Kgethwa go tloga go Kriste, o ripa seripa sa Poelano,
ka bobedi. Le a bona?
232 Le bona eng ka goYena ge le lebelela? A le bona seo? A le bona
seo, “O gobaditšwe ka baka la dikarogo tša rena; ka megogoma
ya Gagwe re fodišitšwe”? Ge le lebelela kgole, a le kgona go bona
seo, goba a le ka no kgona go bona lehlakore le tee la Poelano? A
le kgona go bonamahlakore amabedi a yona ge le lebelela?

Ge o lebelela go yona ka thutotumelo, ba tla go botša,
“Matšatši a phodišo a fetile.”

Eupša ge o lebelela go yona ka Lentšu, o tla bona, “O a swana
maabane, lehono, le go ya go ile.” Le a bona?
233 Barutiwa ba lebeletše go Yena ge ba be ba le ka lewatleng
la go tshwenyega, gomme ba bone thušo e nnoši yeo e ka go ba
thuša, go tla.
234 Mareta o ile a lebelela go Yena ka nako ya lehu, gomme a
bona gore O be a le “tsogo le Bophelo.” Amene! Ka nako ya lehu,
Mareta a bona, ge a Mo lebeletše…O be a gannwe ke batho ba
gagwe; O be a gannwe; ebile, o be a Mo rometše, gomme ga se A
tla go ngwanabo. Eupša ge mafelelong A etla, gomme o ile le go
wela fase gore a kgone go Mo lebelela, o hweditše gore O be a le
bobedi “tsogo le Bophelo.” Amene!
235 Jairo o dirile selo sa go swana, modumedi wa sephiri;
Mopresbyterian yo monnyane, Momethodist, Mobaptist, yoo ka
kgonthe a dumetšego, eupša ga se a kgona go ya tikologong, ka
lebaka la kerekeleina ya gagwe ga se ya mo dumelela, gobane o
tla kgaolwa. Eupša morwedi wa gagwe a nnoši yo monnyane o
robetše mo ntlheng ya lehu, gomme o ile a swanela go ya. Eupša
ge aMo hweditše, o hweditše gore O be a le tsogo le Bophelo.
236 Ge a be a Mo romela, semamathane sa tla gomme sa re, “O se
ke wa tshwenya Mong, ka gore mosetsana o šetše a hwile.” O…
Gomme pelo ya gagwe ye nnyane e nyakile go palelwa.
237 Eupša O rile, “A Nna ga se ka re, ‘Ge feela le ka dumela, le
tla bona Letago la Modimo’?” Jairo o hweditše gore A ka kgona
go tsoša bahu, ge a lebeletše Jesu.

238 Ba swerwego kee lebeletše go Yena, gomme ba hwetša dijo
tša go swarelela bakeng sa bophelo. Seo e be e le sa tlhago. Ba
swarwego ke tlala, tba semoya, ba kgona go lebelela go Yena
gomme tba hwetša gore Ke Borotho bja Bophelo.
239 Lehodu le le hwago le lebeletše go bona se a ka kgonago
go se bona, gomme o hweditše, ka go Jesu, tshwarelo ya gagwe.
“Nkgopole, Morena, ge O etla kaMmušong waGago.” Jesu o rile,
“Lehono o tla ba le Nna ka paradeising.” Seo ke se a se bonego
mo iring ya lehu la gagwe.
240 Balwetši ba ile ba lebelela go Yena, gomme ba bonaMofodiši.
Sefofu se be se lebeletše, gomme sa kgona go bona.

Go ya le gore o lebeletše eng bjale. O lebelela eng?
241 Petro le Nathaniele ba ile ba lebelela, gomme ba bona Lentšu
le le tshepišitšwego la moprofeta wa bona, Moshe, le dirwa
go bonagala. “Morena Modimo wa lena o tla tsoša godimo
Moprofeta wa go swana le nna, gomme batho ba tla gomarela
Yena. Gomme bohle ba sa Mo dumelego, le go kwa Moprofeta
yola, ba tla kgaolwa go tloga bathong.”
242 Gomme ge Petro a sepeletše godimo ka Bogoneng bja Gagwe,
Jesu o rile, “Leina la gago ke Simone, gomme wena o morwa wa
Jona.” O tsebile thwi nako yeo, ge a lebeletše lekga la mathomo
go Jesu, gore go be go le phethagalo ya se Lentšu la Modimo le
rilego O tla ba sona. Amene.
243 Ke a makala ge eba le hweditše selo sa go swana ge le
Mo lebeletše lekga la mathomo? Ke a makala ge eba Lentšu
le le tshepišitšwego le iponagatša ka Bolona go wena ge o Mo
lebeletše?
244 Nathaniele, ka pela ge a etla ka go Bogona bja Jesu, gannyane
nthatana ka pelaelo…Re hwetša gore Filipi o be a ile gomme a
mmotša, “Etla, bona Yo re mo hweditšego.”

GommeNathaniele o a tla, gomme o rile, “KemangYena?”
O rile, “Ka kgonagalo ke yena godimo fale e rapelelago

balwetši.”
245 O pinyeleditše tsela ya gagwe go kgabola go fihla a Mo
lebelela. Gomme ge a lebeletše, Jesu o rile, “Bonang Moisraele
yo ka go yena go sego bomenetša.”

O rile, “Rabi, ke neng O kilego wa ntseba?”
246 O rile, “Pele Filipi a go bitša, ge o be o le ka tlase ga mohlare,
Ke go bone.”
247 Ka gonaNathaniele o hweditše eng? O hweditše gore go be go
le Kgoši ya Israele. O rile, “Wena o Morwa wa Modimo. Wena o
Kgoši ya Israele.” Seo ke se a se bonego ge a lebeletše. O hweditše
tlhathollo ya Lengwalo, a e tliša seetšeng pele ga gagwe. O le
bone, Lengwalo la go swana leo moprofeta yo a tloditšwego
Moshe a le boletšego, “O tla baMoprofetawa go swana le nna.”

248 Mosadi mo sedibeng, o ile a lebelela nako ye nngwe, gomme
o bone eng? O e hlagišitše ka go toropokgolo. O rile, “Etlang,
bonang Monna Yo a mpoditšego dilo tše ke di dirilego. A yo ga
se yena Mesia?” Ge a tšere go lebelela ga gagwe la mathomo go
Jesu Kriste, o bone Mesia.
249 Batho ba ka kgona go lebelela selo se se swanago lehono,
gomme ba Se bitša “go bala monagano.” Ba tla Se bitša
“bomoya.” Ba tla Se bitša mohuta ofe kapa ofe wa leina la
diabolo ba ka kgonago go Se bitša, gobane ga ba tsebe se ba
se lebeletšego. Amene. Ga ba kwešiše. Ba lebeletše bakeng sa
thutotumelo. Ba lebeletše bakeng sa sehlalefi go bea kereke
lenaneong. Ba lebeletše maloko a mantši, gomme ba šitwa go
bona mošegofatšwa Morena Jesu Kriste ka go Lentšu la Gagwe
le le tsebagaditšwego. Nnete.
250 Go ya le gore o lebeletše eng. Ge o lebeletše phethagatšo ya
tshepišo ya lehono, o tla e bona. Eupša, ge o lebeletše bakeng sa
bohlale tsoko, goba se sengwe seo ka mehla ba bego ba se nyaka,
mothomi tsoko yo mogolo, rahistori yo mogolo, motho tsoko yo
mongwe, se sengwe gape, o tla šitwa go Le bona. Eupša ge o
lebelela goYena kaLentšu, Lentšu le bolela gore keYenaMang.
251 O hlohlile batho ba letšatši la Gagwe go dira sa go swana.
Ga se ba kgona go Mmona. O rile, “Lena baetapele ba difofu. Le
tleleima Moshe go ba moprofeta wa lena. Ge le ka be le tsebile
Moshe, le be le tla Ntseba. Moshe o ngwadile ka Nna.” Gomme
ba be ba foufetše kudu go E bona. Go lebelela thwi go Lona, le
go foufala kudu go Le bona.
252 Ke bataganya yeo “leutu,” mosong wo, lebaka la metsotso e
se mekae, le a bona. Ba lebeletše, gomme ga ba tsebe se ba se
lebeletšego, ka gobane ba na le kgopolo ya go fošagala ya se ba
lekago go se hwetša. O be o tla tseba bjang se o bego o nyaka go
se hwetša, ge o be o sa tsebe se o bego o se lebeletše?
253 O ka go tsoma lefodi bjang, gomme ga se wa ka wa bona le
tee le go tsoge wa kwa ka letee? O be o tla ya bjang go hwetša
legapu, ge o se wa ke wa tseba gore fao go be go le selo se sebjalo,
le ka fao se bego se lebega? Gobaneng, o be o ka kgona go hwetša
sekotlelo, gomme wa nagana e be e le legapu. O be o ka kgona go
hwetša se sengwe gape, o be o ka kgona go hwetša kota, gomme
wa nagana gore e be e le legapu.
254 Eupša o swanetše go tseba se o se lebeletšego. Gomme tsela e
nnoši o ka tsogego wa tseba se o yago go sona, se o se lebeletšego;
ge o lebeletše Jesu, o tla lebelela go Lentšu, ka gore Yena ke
Lentšu. “KeOna a pakago kaNna. PhetlangMangwalo.”
255 “Le tleleima gore le…le badumedi ba baprofeta, eupša ke
lena ba tataweno diabolo. Botataweno, ba ba tleleimago; ge
Modimo a rometše baprofeta go bona, o ba beile ka lebitleng.
Ba—ba bolaya baprofeta. Yo mongwe le yo mongwe yoo a tlago,”
Jesu o rile, “ke ofe wa bona botataweno ba sego ba mo kgatla

ka matlapa? Gomme mediro ya tataweno le tla e dira.” Amene!
Banna ba go loka, banna ba bakgethwa, monna yo o bego o ka
se kgone go bea monwana godimo ga gagwe, gomme efela O ba
biditše “disephente le bodiabolo.” Le a bona?
256 O lebeletše eng? Ge eba o lebeletše motho tsokowa bodumedi
kudu? Batho ba bangwe ba nagana gore ka gobane Moya wo
Mokgethwa o šomile ka wena, o tla swanela go ba yo motelele,
moisa wa bodumedi kudu, a sepela tikologong gomme ebile go
se…Woo ga se Moya wo Mokgethwa. Modimo ga a šome ka
barongwa ka mokgwa wola, goba go swanetše go ba. Modimo
o šoma ka batho. Beibele e rile, “Eliya o be a le monna ka tlase
ga diphišego boka re le,” eupša o ka se kgone go ba le yena go
fihla o bone Jesu.
257 Petro le Johane, mo kgorong e bitšwago ye Botse. Gomme ge
ba ba gogetše godimo kua ka go fodiša monna yola, “Ba bone
gore ba be ba hloka tsebo, ba se ba rutega, eupša gape ba bone
gore ba be ba na le Jesu,” le a bona, gobane Bophelo bja Gagwe
bo be bo bonagatša ka bona.

Bjale, go ya le gore o lebeletše eng.
258 Mosadi o be a badile Beibele. O tsebile go be go le Mesia yo a
tlago, gomme o tsebile se Mesia yola a bego a tla se dira. Gomme
ka pela ge Jesu a rile go yena, “Ntlišetše seno.”

O rile, “Ga se setlwaedi.” O no baMonnawamehleng.
259 Bjale, ge nkabe A be a dutše kua a apere setše ye kgolo,
le mehuta yohle ya dipheta godimo ga Gagwe, tša—tša motho
tsoko yo mokgethwa, gobaneng, mosadi a ka be a rile, “Gabotse,
moprista šole,” gomme o ile pele. Goba, “Go na le mohuta wo
mongwe wa rabi,” o ile pele.
260 Modiredi, se sengwe gape; ke bonemonna a etla go ja, lehono,
moo ke ilego go ja. Gomme moisa yola o tlile ka gare, o—o
bile le difapano tša go lekanela le dilo godimo ga gagwe; ke
selo se sebotse dinako tše dingwe bona baisa ba na le seo. Ke
nagana gore o swanetše go phela bophelo. Ga wa swanela go
ba le diaparo tše ntši tša baruti, go netefatša se o lego sona.
Dinako tše dingwe ba a nwa, le go tšwelapele kudu bjalo, le go
kgoga disekerete, le se sengwe le se sengwe, ba swanetše go apara
diaparo tša baruti ebile go tseba ge eba ke bona modiredi goba
aowa. Yeo ke nnete.
261 Ke a le botša, diaparo tša baruti go monna go apara ke
kolobetšo ya Moya wo Mokgethwa. Yeo e tla go tsebagatša go
beng le Jesu! Yeo ke nnete.
262 Bjale, re hwetša, seo se ya le ka se o se lebeletšego. Wa go
apara gabotse, wa go tšhepa kudu, mohuta wo mongwe wa setše;
o ka se tsogewaMmona, gobaneO be a no baMonnawamehleng.
Modimo o šoma ka motho. Jesu o be a le Motho; Modimo o be a
le ka goMotho, gomme O be a le Modimo.



34 LENTŠU LEO LE BOLETŠWEGO

263 Bjale, re hwetša gore mosadi yo, ge a bone leswao le la
sephiri, gore O be a ka kgona go mmotša se a se dirilego seo e
bego e le phošo, goba se se bego se le pelong ya gagwe, o tsebile
thwi nako yeo gore yoo e be e le Mesia. Kafao, ge a lebeletše Jesu,
o bone Mesia.
264 Mesia, mediro ya Mesia e be e le eng? O tla tseba sephiri sa
pelo. A seo se le swere gabotse? Ke makala ge eba le tla kwešiša.
Ge o kaMo lebelela, bošegong bjo, o tla lebelela eng? O tla swana.
Mesia ke Lentšu, Lentšu! Gomme Beibele e rile, ka go Bahebere
tema ya 4, gore, “Lentšu la Modimo le a phela, maatla kudu go
feta tšhoša ya magalemabedi, le ripa ebile go aroganya lerapo, le
mohlathi wa dikgopolo tšeo di lego ka pelong.”
265 Gomme ge a tsebile gore Mesia o be a swanetše go ba Lentšu
lela le dirilwe go bonagatšwa, gomme a kgona go mmotša se e
bego e le phošo ka yena, o tsebile yoo e be e le Mesia. E sego
ka fao A aperego, e sego bontši gakaakang bja thuto A bilego le
yona; eupša, ka leswao le A mmontšhitšego, O be a le Mesia. Ge
a bone Jesu, o bone Mesia; Modimo ka go Monna, bjalo ka ge go
tshepišitšwe lebaka lela le tloditšwego.
266 Eupša le a tseba ke eng? Bontši, bja ona mabaka a go swana
ao ke boletšego ka ona, ga se nke ka bona selo sela. Ba bantši ba
bona ga se ba e bone. Go swana lehono. Ba bantši ga se ba ke ba
lemoga Moshe. Ba bantši ga se ba ke ba lemoga Eliya. Ba bantši
ga se ba lemo-…Ga se ba tsoge ba ba lemoga go fihla ba ile,
morago ba e lemogile.
267 Mosedumele o bone, mo matšatšing a Noage, ke feela se
gosedumele go se lebeletšego? Ke le boditše se modumedi a
se bonego, bjale a re boneng se basedumele ba se bonego. Ka
matšatšing a Noage, basedumele ba bone eng—ba bone morago
kua ge ba be ba lebeletše? Ba bone “lehlanya, le hlahlathile go
dikologa godimo ga se se bitšwago sekepe.” Seo ke sohle ba se
bonego. “Lehlanya tsoko la mokgalabje ka maledu a matelele
a mašweu, yo a bego a lahlegetšwe ke monagano wa gagwe,
gomme, kgahlanong le diphatišišo tša saense le netefatšo, o rile,
‘Go na le meetse godimo kua.’ Gobaneng, moisa wa go šokiša
wa kgale!” Ba mo kwetše bohloko. “Mo feteng kgauswi; o, o tla
bolelwa go gafa go sa ye kae. O lahlegetšwe ke monagano wa
gagwe.”
268 Eupša o be a na le Lentšu la Morena. O be a aga go tloga,
godimo ga yona, gomme Modimo o be a laetša bohlatse gore
mafula a be a etla. E be e le leswao go bona. Bona ba ba sa
dumelago kanegelo yaNoage ba hlahlathetše pele ka leswiswing,
gomme ba felela ka lehung, kameetseng, le lebitla la hele.
269 Farao, o lebeletše nako ye nngwe. O bone eng, Farao o bone
eng? O bone “lehlanya, le bitšwago moprofeta, le bontši bjo bo
bitšwago ditleleimi tša tokologo.” Seo ke sohle a se bonego;
modubaleraga, lekgoba le eme godimo magareng ga batho,

gomme a bolela yenamong o be a romilwe ke Modimo go dira
mehlolo. Gobaneng, ba naganne moisa o be a lahlegetšwe…Ba
rile, “Eya, mo leseng a ye pele. O tla…Ba tla mmega ‘go gafa,’
morago ga lebakana.”
270 Eupša o be a na le O RIALO MORENA. Badumedi, Arone,
Joshua, le ba bantši ba bona, ba bone Modimo ka go Moshe.
Gomme mediro ya Modimo, Moshe o e dirile, ke ka lebaka leo
ba tsebilego Modimo o be a le ka go yena. Ba lebeletše gomme ba
bone Modimo ka go Moshe.
271 Monna wa mohumi o lebeletše gomme a bona tlwa O be a le
Mang. Le a bona? Eupša o ganne go Mo latela, ka gore o ratile
dilo tša lefase, kudu, go latela Jesu.
272 Ke ba bakae monna wa mohumi a tla theetšago theipi ye,
ya mohuta woo! Ga wa swanela ka mehla go huma ka tšhelete;
aowa, o ka kgona go huma ka kganyogo, go huma ka maipshino
a bophelo bjo. Ke banna ba bakae, ke basetsana ba bakae ba
baswa, gomme ke masogana a makae, ba ka se rekišego ntle
botsebalegi bja bona bja kgošigadi tsoko ya thobalano, goba
Ricky tsoko ka pantšo goba katara, a eya ntle le go thabiša
rokenrolo tsoko, goba motantsho tsoko woo a kgonago go o
dira! Ke ba bakae ba bona ba tla tleleimago mahumo a bona a
botsebalegi, le go gana, ge ba dula thwi ka dikopanong gomme
ba bogela Seatla sa Modimo se sepela gomme se bolela Lentšu la
Gagwe! Ke ba bakae ba tla e dirago!
273 O kgethile kerekeleina ya gagwe. A ka phela ka yona. “Jesu o
be a le lehlanya,” go kerekeleina ya gagwe. Kafao o ile a swanela
go tšea se Jesu a se boletšego, goba e ka ba o ile a swanela
go tšea…
274 Gobaneng a se a ya gomoprista wa gagwe, le go re, “Nka dira
eng go ba le Bophelo bjo Bosafelego?” O tsebile moprista o be a
sa tsebe selo ka Bjona.

Kafao o tla go Jesu, gomme a re, “Nka kgona go dira eng?”
275 Jesu o rile, “Boloka melao.” A e lahlela thwi morago ka
difarong tša gagwe.

O rile, “Ke dirile se.”
276 O rile, “Boloka melao.” Ka gona, o be a sa ntše a se ne
Bophelo bjo Bosafelego, gomme o tsebile gore o be a se ne. O
ka kgona go boloka melao yohle, gomme ga o na le Bophelo bjo
Bosafelego, go le bjalo.
277 Kafao Jesu o rile, “Bjale ge o nyaka go dira se se lokilego, eya
o rekiše se o nago naso, gomme o se fe badiidi. Etla, Ntatele.”
278 Eupša seo e be e le bontši kudu go yena. Le a bona? Re hwetša
gore o lebeletše gomme o bone O be a le Mang, eupša efela o
ganne go e tšea. Gomme tebelelo ya gagwe ya go latela e be e le ka
heleng, a lebeletše tsela godimo le go bona Latsaro ka difarong
tša Abraham.

279 Pilato o lebeletše, nako ye nngwe, ge ba Mo tlišitše. O be a
se nke a ke a Mmona pele. Diatla tša gagwe di bofilwe; madi
a kitima go tšwa mokokotlong wa Gagwe; mphaphahlogo wa
meetlwa godimo ga hlogo ya Gagwe. Pilato o lebeletše, gomme o
be a kgodišitšwe.
280 Gobane, pere e tlile e kgatha go theoga mokgotha, gomme
monamedi o fologile, le go kitimela godimo le go re, “Mo go,
mosadimogatša o go rometše lengwalo.”
281 Gomme o ile a le lebelela, gomme a re, “Pilato,
monnamogatša wa ka wa go ratega, o se be le selo go dira le
Monna yoo wa moloki, ka gore lehono ke tlaišegile dilo tše ntši
ka torong ka baka la Gagwe.”
282 O rorometše. Matolo a gagwe a bethana mmogo. Gomme o
rile, “Ge O le Morwa wa Modimo, ge O le Kgoši, gobaneng O sa
bolele? A O Kgoši ya Israele?”

O rile, “O e boletše.”
O rile, “Re botše therešo.”

283 O rile, “Nna ke belegetšwe seo.” Gomme Pilato a makala.
O…
284 Bohle, yo mongwe le yo mongwe, o be a kgopela le go lla
maotong a gagwe. O rile, “Ke na le maatla a go Go bolaya, goba
ke na le maatla a go Go lokolla.”
285 O rile, “Ga o na le maatla a selo, ntle le ge a filwe go wena
ke Tate wa Ka.” Fše!
286 Mohlomphegi, o be a kgotšwe gore Yola o be a le go feta
motho. O be a kgotšwe moka gore E be le go feta motho.
Ka kgonthe, o be a le. Eupša (eng?) dipolitiki tša gagwe le
botsebalegi e be e le tše kgolo kudu. Le a bona, o Mo ganne.
Go tuma ga gagwe e be e le mo gogolo kudu. Dipolitiki, maemo
a gagwe ka bophelong, e be e le a magolo kudu, go amogela
lehlanya le.
287 Ke amakala ke boPilato ba bakae ba tla bego ba theeditše se,
gore maemo a gago ka kerekengleina ye nngwe a tla ba a magolo
kudu, go amogela Morena Jesu wa kgonthe a eme ka leemong leo
A lego lehono.

Lesole laMoroma,mo sefapanong, le lebeletše go Jesu.
288 Ka morago ga ge lefase le bile le go hwa dihwahwa ga
megalatšhika, go šišingwa go fihla maswika a tokologa go tšwa
dithabeng. Gomme letšatši le sobetše bogareng bja mosegare,
gomme la fetoga leswiswi. Dinaledi ga se tša tla ntle go fa
seetša sa tšona. Gomme lefase le phatlogela pele ka maswika
le tšhišinyego ya lefase. Gomme legadima la manyokenyoke le
swietše mafaufau; gomme le kgeitše seširo sa tempele go tloga
godimo go ya fase. Gomme, batho ba kitima le go goelela, ga se
ba tseba se se diregilego.

289 Gomme lešole lela la Moroma leo le thušitšego go Mo
kokotela fale, le be le phuntše tšhoša go kgabola pelo ya Gagwe,
nako yeo o lebeletše, eupša go be go le thari kudu. O lebeletše
le go dumela, eupša go be go le thari kudu go yena go dumela.
Se a bego a se dirile se be se tswaletše tshenyego ya gagwe; o
be a hlabile lerumo go kgabola pelo ya Mophološi. Go be go le
thari kudu.
290 Ke a makala ke ba bakae Baroma lehono ba dirilego selo sa
go swana, gomme ba tla dira selo sa go swana. O ka no lebelela,
letšatši le lengwe, eupša go ka no lebega thari kudu. Bontši bja
lehono ba tla tla ka letšatšing leo le go ba tsela ya go swana.
Ba tsebile.
291 Ngwanešu Wood mo; maabane. Ke bolela se feela ka gore ke
ka goMolaetša wo. Tlase fa ka go Slider Khamphani, Mokatoliki
wa Roma o dutše fale. O ile tlase go hwetša khonkhoriti bakeng
sa kereke mo, gomme, ge a dirile, o mmoditše moo a bego a
e nyakela gona. Gomme Mokatoliki wa Roma o rile, “A ke
Ngwanešu Branham?”

“Ee.”
292 O rile, “Ke tla bolela selo se tee; ge a rapela, Modimo o a
araba.” Le a bona?
293 Ke a makala nako yeo, go e tsebeng, go boneng bohlatse gore
ka therešo ke Ebangedi, e sego nna; motho mang kapa mang o
emetšeKriste. KeLentšu le re bolelago ka lona, e segomotho.
294 Ke leka go bolela eng? Ke se, gore, ba bona Lentšu le le
hlatseditšwego ka go hlaka, boka Pilato le ka moka ga bona ba
dirile, boka lešole la Moroma, eupša a le ya go leta thari kudu go
dira e ka ba eng ka yona? O be a swanetše go šomiša lerumo ka
tsela ye nngwe. Mabati a tla tswalelwa, boka go bile matšatšing
a Noage, gomme morago go thari kudu. O ka no tsoga mosong
wo mongwe, gomme wa re, “Ke ikemišeditše go tšwela ka ntle
ga tlhakahlakano ye.” Le se ke la leta botelele kudu. Bokaone o
lebelele gomme o phele bjale.
295 Luther o lebeletše kgole go tloga go kereke ya leina ya
Katoliki. O bone eng? Pilara ya Mollo. O bone kereke ye e
ikemego.
296 Wesley o lebeletše kgole go tloga go kerekeleina ya Anglican.
O bone selo sa go swana.
297 Pentecost e lebeletše kgole go tloga go dikerekemaina tšohle.
Gomme e bile eng? Ba bagolo, batho bamaatla.
298 Yo mongwe le yo mongwe wa bona o dirile eng? Ge bathomi,
Luther, le Wesley, le bona, gomme ge ba lebeletše kgole gomme
ba bone se ba se dirilego le go thoma ntle; bana ba bona, go tleng
ka morago ga bona, ba lebeletše morago moo ba tšwago gona,
go tšwa go kerekeleina, gomme ba tšere sehlopha sela sa batho



38 LENTŠU LEO LE BOLETŠWEGO

thwi morago ka go tlhakahlakano ya go swana ye ba tšwelego
go yona.
299 Le lebeletše eng? Bathomi ba a lebelela gabotse. Eupša
batho, ba ba latelago, ba lebeletše morago go se bathomi ba
tšwago ka go sona, le go dira tlwa se bathomi ba bego ba le
kgahlanong le sona; motlotšwa waModimo.
300 Le a tseba, ke swanetše go hlaganela, gobane ke na le
mothalo wa thapelo o etla, gomme ke a tseba ba bantši ba lena
ba swanetše go sepela.
301 Letšatši le lengwe ke tšere go lebelela. Ke bone Lentšu le
dirilwe nama. Ke bone Alefa le Omega. Ga se ka tsoge ka bona e
ka ba tharo, nne, goba tlhano; ke bone yoMotee. KeMmone bjalo
ka Mophološi wa ka. Ke Mmone, Lentšu. Ke Mmone, Seetša. Ke
Mmone, Modimo yo Maatla. Ke bone Modimo ka go Yena. Ke
bone Pilara ya Mollo. Ke bone, ka go Yena, tlwa se Beibele e
rilego O be a le sona. Ke bone gore O be a le Alefa le Omega, gore
O be a le Pilara ya Mollo. O be a swana maabane, lehono, le go ya
go ile. Ke bone gore Pilara yaMollo e rile, go Johane, “Bogona bja
Gagwe bjo bo sa tsogego bja palelwa.” Bjalo ka ge a boletše go bja
Johane, godimo kua, “Gomme Bogona bja Gagwe bja go se tsoge
bja palelwa bo ka se tsoge bja le tlogela.” Ngwanešu, kgopolo ya
ka bošegong bjo, opela pina yela:

Lebelela gomme o phele, ngwanešu wa ka,
phela!

Lebelela go Jesu bjale gomme o phele;
Ka gore go ngwadilwe ka go Lentšu la Gagwe,
haleluya!

Ke feela gore o “lebelela gomme o phele.”
302 Lebelelang! Le bona eng? A le bona topollo? A le bona se
A lego sona? Lebelelang ka Lentšu gomme le bone se A bego a
le sona, gona le lebelela go kgabola Lentšu la go swana le go
bona O a swana lehono bjalo ka ge A bile nako yela. Ke Yena
sekaiphethego sa sephente ya mphiri ka lešokeng, bakeng sa
morero wa go swana, sebe le bolwetši.
303 Judase o lebeletše, letšatši le lengwe. Gomme ge a lebeletše,
morago ga ge a Mo lebeletše ka kgonthe…O be a lebeletše feela
lehumo, pele ga leo, pitša ya tšhelete ba bego ba na le yona. Eupša
letšatši le lengwe ge a lebeletše gomme a bone Jesu, o tseba se a
se bonego? O bone gore o be a na le molato. O bone gore o be a se
a swanela go phela, gomme o ile a itekeletša ka boyena.
304 Mosong wo mongwe, wo mongwe wa meso ye megologolo
ka go histori yohle ya nako. Go tswaleleng, ke bolela se. Go
na le se sengwe se diregago ka Jerusalema, gomme gateetee
sehlopha sa mašole se tlile tlase go—go kgolego. Ke kgona go
kwa go tsikirimana ga di—di diketane; go kwa go goga ga lerumo
mokgotheng.

305 Ke mang a lego morago ka fale? Baraba. O komana go hwa.
Ke lehodu.Ga se a loka.Kemohlakodi. Kemmolai. O ya go hwa.
306 Selo sa pele le a tseba, o rile, “Gabotse, se ke sohle sa yona
go nna. Ke tla bolawa mosong wo.”
307 Selo sa pele le a tseba, mohlapetši o butše mojako, “Gatela
ntle, Baraba.”

O gatetše ntle gomme a re, “Gabotse, ke a thanka bjo ke
bofelo.”

O rile, “Baraba, o lokologile ka go felela.”
“Eng? Ke nna eng? Ke nna…”
“O lokologile ka go felela! O lokologile,” ke boletše.
O rile, “Nka kgona bjang go lokologa?”

308 O rile, “Gabotse, etla mo, Baraba, lebelela godimo kua. O
bonaMonna yola a hwago godimo kua? O tšere lefelo la gago.”
309 Ke a makala ge eba bohle re, bošegong bjo, re ka lebelela le
go bona se Baraba a se bonego, yo mongwe o tšea lefelo la rena?
“O gobaditšwe ka baka la dikarogo tša rena, o tlapirigantšwe
ka baka la bokgopo bja rena. Kotlo ya khutšo ya rena e be
e le godimo ga Gagwe; gomme ka megogoma ya Gagwe,” ke
fodišitšwe, o fodišitšwe. Ke a makala ge eba rena, ba molato,
bao ba swanetšego go babja, re ka kgona go bona ka go Yena
tokologo ya rena? Lena ba le swanetšego go ya heleng; bonang
ka go Yena tokologo ya lena, go feta ga lena go ya Legodimong.
Ke a makala ge eba le kgona go bona se Baraba a se bonego ka
letšatši lela?
310 O rile, “Lebakana le lennyane gomme lefase le ka se Mpone
gape, efela lena le tla Mpona.” Oo, kereke! Gona, ge A rile, “Le
tla Mpona,” ke netefatšo gore le ka kgona go lebelela gape. “Le
tla Mpona, gobane Ke tla ba le lena, ebile ka go lena, go fihla
bofelong bja lefase.” Neng? O Mmona bjang? Go Lentšu. Yena ke
Lentšu. Lebelelang Lentšu gomme le bone se tshepišo e lego, ka
gore O a swanamaabane, lehono, le go ya go ile.
311 Se A bego a le sona ge A be a sepela ka Galelia, ke selo sa
go swana A lego bošegong bjo ka Jeffersonville, selo sa go swana
A lego ka Tabarenekeleng ya Branham. Le lebelela go bona eng,
mothomi, monna wa kerekeleina? O ka se tsoge wa e bona ka
go Jesu. A le lebelela go bona boprista tsoko bjo bogolo? Le ka
se tsoge la bo bona ka go Jesu. Aowa. O bona Jesu bjang? Ka
Lentšu la Modimo le dirwa go bonagala, ka gore O be a le Lentšu
la Modimo le le bonagaditšwego. Se A bego a le sona nako yeo,
ke Yena bošegong bjo, gomme o tla ba go ya go ile.
312 A re inamišeng dihlogo tša rena feela nakwana. Ke tla ripa
se mohuta wa seripana.
313 Morena Jesu, ke thapelo ya ka, a nke ke lebelele kgole go
tloga go matshwenyego a bophelo. Morena, ke—ke a tseba re no

ba batho ba go tlwaelega, ba go se rutege. Ga re na le bontši bja
dithoto tše tša lefase, eupša re a Go rata, Morena.
314 Gomme ke bolelela batho ba. Ba be ba ka se kgone go dula
ka lefelong boka le, le go pitlagana le go šilagana, le tikologong
ka mašabeng; gomme ba dula, ba eswa, ka go—go phišo; goba
go gatsela ka go tonyeng, le go ema ka go…le go tliša bana ba
bona le bona, balwetši le batlaišwa, go tla go dikologa; ge ba etla
mo go bona e ka ba eng gape ntle le Wena. Batho bale, Morena,
ba ka se tsoge ba tla go bona monna. Go ne banna ba bantši mo
mokgotheng; bohle ba bonala go swana.
315 Eupša ba tla go bona Monna yola, Monna yola wa Modimo,
Jesu yola wa Natsaretha wa nama, e lego Modimo. Bjale, Tate,
O re boditše gore, “Lebakana le lennyane, gomme lefase le ka se
Go bona gape,” ga go kgathale ba lebega bontši gakaakang, ba
ka se tsoge ba O bona. Eupša O rile, “Le tla Mpona,” modumedi
wa therešo, “gobane Ke tla ba le lena, ebile ka go lena, go
fihla bofelong bja lefase.” O re tshepišitše, ge re lebelela, re tla
bona. Gomme ke a rapela, bošegong bjo, gore O tla phethagatša
Lengwalo leo go rena gape bošego bjo, gore re ke re lebelele le
go bona Jesu a itira ka Boyena go tsebja go rena, ka tsela ye
e swanago ye ka mehla A nago nayo, a phethagatša Lentšu la
Gagwe, go tloga bjale go ya pele, Morena.
316 Gomme ke dirile setatamente, pele ga se, gomme ka therešo
ke boletše dilo tše go tšwa pelong ya ka, ka Dikgogedi, gomme O
mpoditše. Gomme bjale, sephiri ka mo e ka bonalago, ge feela re
ka soba letswalo la rena la ka garegare, le go bona gore dilo tšeo
di ka se kgone go bolelelwapele, ka phethagalo bjalo ka ge di le,
ntle le ge e etšwa go Modimo.
317 Re be re ka kgona bjang go bona selo sela sa Pele se direga?
Ya Bobedi e be e ka kgona go direga bjang? Ya Boraro e be e ka
kgona go direga bjang? Re ka kgona bjang go ema mo, dikgwedi
pele e direga, le go bolela se se bego se tla direga ka Tucson?
Gomme o tla bula Mahuto a Šupago, le go tliša morago sephiri,
le go utolla dilo tše di utilwego tšaModimo, tšeo di bego di utilwe
go tlogamathomong a nako. Gomme go e bona, bobedi ba pakile,
ba hlatseditše, ba netefaditšwe ka sesaense!
318 Morena, O sebo le maatla a rena. Wena o tšohle re nago
natšo. Gomme ke a Go leboga, ka gore, Morena, go beng karolo
ya ekonomi ye kgolo ye ya Gago. Ke a Go leboga, ka go ba
leloko la Mmele wa Gago, mmogo le ba bantši mo ba e lego
maloko a Mmele woo, ba bantši bohle ntle go kgabola lefase ka
dikerekeng tša go fapana, bao e lego maloko a Mmele wola wa
sephiri wa Kriste.
319 Nako le nako ge re lebelela, re a Mmona! Re Mmone ge
dinonyana di lla. ReMmona ge letšatši le hlaba, goba ge le dikela.
Re Mo kwa ka dikošeng. Šetšang Yena ka go batho ba Gagwe.
Bonang Yena a hlatsela Lentšu la Gagwe.

320 O Morena, Wena o Modimo wa rena. Re tla bitša go Wena
ka leselaphutiana. Wena o Tatewešu wa kgaogelo. Re swarele
bakeng sa diphošo tša rena.
321 Morena, re nakong ya bofelo. Ke bona mabati ka pela a tla
tswalelwa, mabati a monyetla. Gomme ge e sa le seetša sa letšatši
gomme ke sa ntše nka kgona go fela ke tsena ka go a mangwe
a mafelo a, Morena, nthuše go ya. Ke a tšofala; mphe maatla.
Mpshafatša boswa bja ka, Morena. Nthuše, gore nke ke dire se
sengwe ntle fale, bjale, gore ke letile bakeng sa nako ye kgolo ye
go tla, yeo e tla bago fa. Nthuše, Morena, ge ke eya ntle, gore
nke ke kgone, ka tlase ga tsela ye nngwe, go swara Peu yela
ya mafelelo e kgethetšwegopele, ye e tla tlišago morago Morena
Jesu. Thuša, O Modimo!
322 Gomme ge ke bea motheo gore yo mongwe o tla ema godimo
ga ona, efa, Morena, gore ka pela e tla direga, gore Lentšu le ke
le phethagatšwe.
323 Tlhologelo ya dipelo tša rena ke go bona Lentšu la Gago le
phethagatšwa. Re a Go rata. Re dumela Wena. Ka magareng ga
ba go se dumele, batho ba go kamaka, moloko wa—wa—wa seo
re nago naso lehono, Morena Modimo, re sa dumela gore Lentšu
la Gago le ka se tsoge la palelwa. Re a dumela, gore, “Magodimo
le lefase di tla feta, eupša Le ka se tsoge la palelwa.” Re ema ka
bogale bakeng sa Leo.
324 Bjale, Tate, go sehlopha se sennyane se seo se letetšwego. Go
ne ba bantši ba babjago ka fa. Gomme go ka no ba ba sego ba
phološwa ka fa. Batho ba ba phološitšwego, gomme efela ba se
ba tlatšwa kaMoya woMokgethwa. Morena Modimo, a nke O tle
bjalo mo tiragalong, ka Lentšu la Gago la tshepišo, gore batho ba
tla lebelela le go bona Jesu, gomme ka gona ba khunama fase le
go fa dipelo tša bona go Yena. A nke balwetši ba lebelele gomme
ba bone gore ga go kgonege go e ka ba eng gape go e dira,Modimo
a nnoši, ka gore ke tshepišo Lentšu la Gagwe.
325 Se re se boletšego lehono, bobedi Melaetša, a nke e tiišetšwe
bjale. Yohle e ka diatleng tša Gago, Morena. Gomme ke ka
diatleng tša Gago. Gomme phu—phu phuthego e ka diatleng
tša Gago. Šoma ka rena, Morena, go hlompha Leina la Gago
le legolo. O Wena wa Gosafelego, efa se bakeng sa letago la
Modimo. Amene.
326 Ke a tseba go a fiša, gomme ke nyaka go leka go rapelela
balwetši bjale. Gomme ge le ka nompha e ka ba ye lesometlhano,
metsotso ye masomepedi, Ga ke tsebe gore ba na le dikarata tše
kae ba di filego ntle, eupša re no ya go thoma le go rapelela
balwetši.
327 Bjale, Billy o mpoditše gore o file ntle, e be e le eng? [Yo
mongwe o re, “Tee go fihla ka lekgolo.”—Mor.] Lekg-…Eng,
eng? [Yo mongwe o a araba.] Go lokile. Gabotse, a re thomeng.
O rile o file ntle go tloga go tee go ya go lekgolo. Ke ba bakae

ba nago le dikarata tša thapelo fa? Phagamišang diatla tša lena;
dikarata tša thapelo. Gabotse, go na le palo ka kgonthe. Re tla
leka go fihla go se sengwe le se sengwe seo ka kgonagalo re
kgonago, ge re ka kgona. Bjale, re ka se kgone go ba le tlhatho
go tšona tšohle, le a tseba, gore re tla no rapela. Gomme, yo
mongwe le yo mongwe, ke ba bakae mo ba se nago karata ya
thapelo, gomme go le bjalo o a babja? Phagamišetša seatla sa
gago godimo. Bontši.
328 Bjale, lebelelang. Ke eng? Bjale, ke a tseba, re ka no ba
tha—tha thari nthatana gannyane go tšwa peakanyong, e ka
ba metsotso ye lesometlhano, eupša ke nyaka go bolela selo se
tee se. E ka no ba phapano gare, mo, go tšea Bokagosafelego
Legodimong goba Heleng. Le a bona? Lebelelang, ebang
tlhomphokgolo gomme le šetše, motsotso, theeletšang go Lentšu,
gomme le bone ge eba O sa dutše a le Kriste.
329 Bjale, motho yo mongwe le yo mongwe mo go molaleng o a
ntseba. Gomme ba bantši ba lena ga ke ba tsebe, gobane ga ke ye
mo botelele go lekanela go le tseba. Gomme ba bantši ba lena le
ka ntle ga toropo. Ke ba bakae ba lego batho ba ka ntle ga toropo,
emišang diatla tša lena. Le a bona?
330 Bjale, ke botšišitše yo mongwe tlase toropong, letšatši le
lengwe, ke rile, “A o kile wa tla godimo?”
331 O rile, “Ga go bohlokwa go rena go tla.” O rile, “Go na le ba
bantši kudu go tšwa ka ntle ga toropo, bao ba fihlago kua, re ka
se kgone go tsena ka gare.” Le a bona?
332 Eupša seo—seo se lokile. Re tla lokiša tsela go bona go tsena
ka gare. Lena etlang, go le bjalo. Hlokomelang, ba bile le sebaka
pele le dira. Ya.
333 Bjale elelwang, bjale, ke no ba ngwaneno. Ka nnete le
kwešiša seo. Ke nna motho; Yena ke Modimo. Eupša Modimo
o kgona feela go šoma, gomme ka mehla o šomile, gomme o
šomile feela, ka motho. Bjale lebelelang bošegong bjo, e sego go
nna goba go motho e ka mang yo mongwe, eupša lebelelang go
Jesu Kriste.
334 Bjale lebelelang bošegong bjo go Lengwalo, se Le se
tshepišitšego. Ke ba bakae ba lena…nka no fa mehuta yohle
ya Mangwalo, eupša ke ba bakae ba tla no dumelago Bahebere
13:8, gore, “Jesu Kriste o a swana maabane…”? Gomme ke ba
bakae ba dumelago Johane 14:12, “Mediro ye Ke e dirago le tla
e dira le lena”? Le a bona? Ke ba bakae ba dumelago gore O
tshepišitše gore tšona dilo tšeo A di dirilego, ka tsela ya “go
hlatha dikgopolo ka pelong,” di tla bowa gape mo letšatšing la
mafelelo feela pele ga go Tla ga Gagwe? Uh-huh. Kgonthe. Bohle
re a e tseba. Go lokile. Oo, ke ba bakae gape, makgolo le makgolo
a Mangwalo, eupša re a e tseba!
335 Bjale lebelelang. Le se ke la lebelela go bona modiredi. Le se
ke la lebelela go bona modiša. Lebelelang go bona Jesu. Le se ke

la bonamonna; le bone Jesu. Ge o lebelela, Mmone. Ge nka kgona
go go thuša, ke tla e dira, eupša nka se kgone. Nka se kgone go le
thuša; ke no ba ngwanabolena. Eupša, Yena ke Morena wa lena,
lebelelang go Yena gomme le dumele. Go lokile.
336 Bjale a re thomeng ka karata ya thapelo nomoro…Gabotse,
re tla thoma go tloga go nomoro tee. Ke ba bakae…Nomoro tee,
ke mang yo a nago le karata ya thapelo nomoro tee? Phagamiša
seatla sa gago. E kae? [Ngwanešu o re, “Thwi morago godimo
kua.”—Mor.] O ra ya gago…[“O eme.”] A e be e le yeo? Oo, ke
maswabi. Go lokile. Nomoro tee, etla godimo fa, mohumagadi,
thwi…O nyaka go ba tliša ka tsela efe, tsela ye? Go lokile, etla
thwi fa, ge—ge o ka kgona go sepela. Ge e ka ba mang a biditšwe
bjale, yoo a golofetšego, ba bangwe ba rena re a thuša go le tliša
godimo. Nomoro tee.
337 Nomoro pedi, ke mang a nago karata ya thapelo pedi?
Phagamiša seatla sa gago, ka pela ka moo o kgonago. Nomoro
pedi, e kae? Ga ke e bone. Kae? Kemaswabi, nka—nka se…Thwi
godimo fa, mohumagadi.
338 Nomoro tharo, a o tla ema, goba se sengwe? Yeo ke nnete,
nomoro tharo.
339 Nomoro nne. Karata ya thapelo nomoro nne, a o ka
phagamiša seatla sa gago? E kae?Ga ke e bone. Karata ya thapelo
nomoro nne. O reng? Nomoro nne.
340 Nomoro tlhano. Ke mang a nago nomoro tlhano, a o ka
phagamiša seatla sa gago? Ga ke e bone. Nomoro tlhano.
341 Nomoro tshela. Nomoro tshela. Ka pela, ka pelapela, nomoro
tshela. Go lokile.

Šupa. Wena, šupa? Go lokile. Yeo ke nnete.
342 Seswai. Seswai, ka pelapela ka kgonthe bjale. Phagamela
godimo, ka pelapela. Go lokile, seswai. Seo se kaone,
mohlomphegi.

Senyane. Senyane, e kae? Nomoro senyane. Go lokile.
Nomoro lesome. Lesome, go lokile, lesome, thwi godimo fa.

Lesome.
Lesometee, lesomepedi, lesometharo, lesomenne,

lesometlhano.
343 Gomme nka se bitše ba bantši kudu, gore le hwetše…Le a
bona, lebaka re dira se…E no ba karata le nomoro godimo ga
yona, le a bona, gomme o no tla ka nomoro ye. Seo se ba dira gore
ba eme mothalong.

Lesometlhano. Karata ya thapelo lesometlhano. Go lokile.
344 Lesometshela, lesomešupa, lesomeseswai, lesomesenyane,
masomepedi, masomepedi tee, masomepedi pedi, masomepedi
tharo, masomepedi nne, masomepedi tlhano.

345 A nke ba tle, ba lokologane bjale, masomepedi tlhano, go
fihla o hwetša mothalo wa gago go agwa. Enong go emelela bjale
go ya ka dinomoro tša lena. Yeo ke nnete. Le se tle gateetee. Etla
go dikologa ka tsela ye nngwe, ge o rata, ge o le godimo ka tsela
yela, gomme o tle. Bjale masomepedi-…
346 Re biditše eng, masomepedi tlhano? [Ngwanešu o re,
“Masomepedi tlhano.”—Mor.] Go lokile, a re khutše ka
masomepedi tlhano, feela motsotso. Go lokile.
347 Bjale ke re, ge le sa nyake go ema botelele kudu, ge o bona
seo se etla fase, gona o tsena thwi ka gare le bona; masomepedi
tlhano, masomepedi tshela, masomepedi šupa. Feela, gabotse,
leta, a nke mothalo o ye fase gannyane, ga wa swanela go ema
kudu, botelele kudu.

Bjale a re inamišeng dihlogo tša rena.
348 Oo, bagwera, bjale eng? Bjale re mo kae? Bjale re mo bo—bo
bofelong. Re mo nakong moo se sengwe se swanetšego go dirwa,
o rile “ee” goba “aowa.” Modimo o swanetše go hwetšwa a nepile
goba phošo.
349 Bjale, lehono ke rerile dithero tše pedi, ka maatla, go leka go
le botša se A lego sona, go le botša nako e a tswalela; se A lego,
se A bilego. Gomme bjale ge re lebelela, bošegong bjo, a re Mo
lebeleleng.
350 Bjale, motho yo mongwe le yo mongwe, Leineng la Morena
Jesu, boloka setulo sa gago bjale. O se ke wa sepela go dikologa.
Dulang go iketla ka kgonthe go fihla le bitšwa. A nke bana ba
bannyane…
351 Bjale, ge nka direga gore, “Inamiša hlogo ya gago,” e dire
thwi ka pela, hani, ka gobane dilo tše mpe di a tloga, bjalo ka
kankere lemalwetši, gomme e ya ntlemagareng ga batho, gomme
e tsena ka go ba bangwe. Bohle ba ba dumelago seo, le go tseba
ke Lengwalo, e reng, “Amene.” [Phuthego e re, “Amene.”—Mor.]
Re hwetša, ka Beibeleng, meboya yela ye mebe e tšwile go tloga
go yo motee go ya go yo mongwe, ge e be e lelekelwa ntle. Gomme
e leka go hwetša lefelo.
352 Gomme re e bone makga a makae ka kopanong! Batho ba
tla kopanong, ba phelegile ka go phethagala le gabotse, ba dula
fao gomme ba swaswalatša; gomme, letšatši goba a mabedi ka
morago ga fao, ba hwetšwa ba foufetše ka go felela, goba ba
rathilwe ke kankere, ba golofetše. Le a bona, gobane ba be ba le
basedumele. Ga ke na maikarabelo go bona; feela go badumedi.
Bontši bja bona ba ile ka lefelong, mengwaga ye mentši ya go
feta, gomme ba sa le fale, ba bangwe ba ile lebitleng la bona,
feela ka baka la go ba le manganga, gosedumele.
353 Ga go na lefelo la mosedumele bjale. Ke lefelo la badumedi.
Ebang le tumelo ka go Modimo!

354 Tate wa Legodimong, bjale kopano ke ya Gago; e bile ya
Gago, nako yohle. Bjale, nka kgona go bolela ka Lentšu la
Gago; eupša bjale, go tloga bjale go ya pele, ga ke kgone go
bolela. O yo Motee Yo a bolelago bjale, Morena. A nke go tsebje
gore mohlanka wa Gago o ba boditše Therešo. A nke batho fa,
mohlomongwe ba bantši ba fa ba babjago, gomme ebile ba ka se
be mothalong wa thapelo, eupša O sa le fa, Morena. O ka kgona
go fodiša ntle kua, feela ka ge O ka kgona go fodiša kae kapa
kae. A nke Lentšu la Gago le dirwe go tsebja, Leineng la Jesu, ke
a rapela. Amene.
355 Bjale ge nka kgona go hwetša šedi ya lena ye e sego ya
arogana nakwana feela. Ke nyaka go lebelela go theoga mothalo
wo wa thapelo. Ka kgonthe ga ke dumele ke tseba motho o tee.
A le, ka go mothalo wo wa thapelo, basetsebje bohle go nna, le a
tseba gore ga ke le tsebe? Phagamišetšang diatla tša lena godimo
ge le le. Ke bona. Ke ba bakae ntle fale ba tsebago gore ga ke
tsebe selo ka lena? Phagamišang diatla tša lena, ntle fale, le a
bona. Nnete, diphesente tše masomesenyane tlhano tša batho fa,
ga ke. Yeo ke therešo.
356 Bjale mosadi yo monnyane šo, ga se nke ka ke ka mmona
bophelong bja ka. Ke mosetsebje wa go felela go nna. Bjale, a
ka no ba fa bakeng sa bolwetši. A ka no ba fa…Mohlomongwe
o dirile se sengwe. Mohlomongwe o mo bakeng sa ditšhelete.
Mohlomongwe ke bothata bja selapa. Mohlomongwe o fa bakeng
sa yomongwe gape. Ga ke tsebe. Ga ke ne kgopolo.
357 Eupša seswantšho sese tlwa se lego ka goMokgethwa Johane,
tema ya 4, monna le mosadi ba kopana lekga la mathomo.
Gomme ga go pelaelo, gore, mosadi yo moswa yoo a kopanego
le Jesu, O be a le yo mogolo kudu go mo feta, gobane, “Yena,”
ba rile, “O be a lebega go ba masometlhano, goba ka godimo ga
masometlhano,” gomme gomolaleng e no bamosadi yomoswa yo
mobotse a bego a le ntle kua sedibeng, o be a sa no ba mosetsana
yo moswa. Gomme mo gape, bošegong bjo, batho ba babedi ba
kopana, yomoswa lemotšofe, ntle le go tsebana seng.
358 Gomme bjale o eme fale. Go na le lebaka tsoko a lego fale.
Ga ke tsebe. A ka no ba a eme fale, bjalo ka mofori. A ka no
ba a eme fale, a bolela se sengwe, mola go se, feela go bona se
se tla diregago. Ge eba e le, šetšang se se diregago. Le a bona?
Le a bona?
359 Bjale, ga ke tsebemohumagadi; ga se nke ka tsoge kammona.
O ile a no swara seatla sa gagwe, lebakana la go feta, gore ke
be ke le mosetsebje go yena. Gomme ke swara seatla sa ka, ke
mosetsebje go nna. Ga se nke ka tsoge ka mmona. Gabotse, bjale
ge ke…
360 Feela bjalo ka monna, ke tla swanela go re, “Mohumagadi,
bothata ke eng kawena? O dira eng fa? O nyaka eng?”

361 Gomme o be a tla re, “Morena Branham, ke—ke mo ka gore
ke—ke tlaišega ka kankere. Ke tlaišega ka TB. Ke tlaišega ka
sešo.” Goba, “Ke hloka tšhelete. Nna…Monnamogatša wa ka o
ntlogetše.” Goba, “Ga se ka nyalwa, gomme mogwera mošemane
wa ka o dirile bjalo.” O be a swanetše gompotša.
362 “Gabotse,” ke be ke tla re, “go lokile, ke tla—ke tla—ke tla go
rapediša; le go bea diatla tša ka godimo ga gago, le go re, ‘Morena
Modimo, efa mosadi yo se a se nyakago. Amene. Jesu, e dire!’”
Mo lese a tloge. Gabotse, ke a thanka, ge a dumetše seo, o tla
fola. Seo se lokile. Bjoo e bile bodiredi go ye mentši, mengwaga
ye mentši.
363 Eupša e tshepišitšwe, ka matšatšing a mafelelo, gore bjalo
ka Morongwa, Modimo, o be a dula ka mmeleng wa motho wo
o tlilego godimo feela pele Sodoma e tšhungwa, gomme O dutše
ka mokokotlo wa Gagwe o furaletše tente moo Sarah a bego a
le, gomme o boditše Abraham se a bego a se nagana ka tenteng;
Modimo, ka nameng yamotho, a apere diaparo tša setho.
364 Gomme yeo ke tsela e nnoši Modimo a ka kgonago go e dira
lehono, ke ge A tsena ka nameng ya gago, le a bona, go laetša gore
Modimo o tla bonagatšwa ka nameng yamotho.
365 Jesu o rile, “Bjalo ka ge go bile matšatšing a Sodoma, kafao
go tla ba bjalo mo go tleng ga Morwa wa motho.” Re na le
motseta, Billy Graham le bona tlase kua ka Sodoma, eupša
Kereke ye e hlaotšwego e amogetšeMolaetša lemotseta.
366 Bjale, ge mohumagadi yo monnyane yo…ge Moya wo
Mokgethwa…Ose kewa reO tla e dira, eupša geAka tla gomme
ampotša gore o emetše engmo, goba—goba se o se nyakago, goba
se sengwe o se dirilego, goba se sengwe o lego kgauswi le go se
dira. Gobaneng, le tla tseba e swanetše go tšwa gomothopo tsoko
wa kagodimogatlhago, gobane re no be re eme fa, le a bona. Seo
se tla ba gabotse, a se ka se ke? Gona le tla tseba gore se be
se swanetše go tšwa maatleng a kagodimogatlhago. Gomme ge
Beibele e boletše gore Jesu o dirile selo sela sa go swana, le go
tshepiša go se dira gape mo matšatšing a mafelelo, gona o tla
dumela e be e le Yena. Ke ba bakae ba tla dumelago selo sa go
swana?Gona o tla bona Jesu. O tla bona Lentšu laGagwe.

Bjale le re, “A ke Yena Lentšu?”
367 Beibele e re Yena ke Lentšu. Gomme Beibele e boletše gore
Lentšu le hlatha dikgopolo tšeo di lego ka pelong. A yeo ke nnete?
Gona e tla ba Lentšu le boletšwego ka dipounama tša motho, le
hlatha dikgopolo.
368 Bjale, nka se kgone. Ga ke na le tsela ya go e dira, le a bona,
ka baka la gore ga ke mo tsebe; eupša O a dira, gomme Yena
ke Lentšu.
369 Gomme ke Yena Yo a ka kgonago go tšea meboya ya rena
ye mebedi, boka mosadi mo sedibeng, le Yena, le go e hlakanya;

gomme ka gona a tloga le go mpontšha feela se a lego mo bakeng
sa sona, se a se dirilego, goba se a se nyakago, goba se sengwe.
Gona nka kgona go e bolela le go e bolela, gomme ka gona e
godimo ga gagwe.
370 Bjale o re, “Ngwanešu Branham, a o ka kgona go mo fodiša?”
Aowa, aowa. Nka se kgone go dira seo. O šetše a e dirile. Ka
megogoma ya Gagwe re fodišitšwe.
371 Eupša seo e no ba go phagamiša tumelo ya gagwe, go mo dira
a tsebe, gore, ge A tseba se a bego a le sona le se a se nyakago, O
tseba—O tseba ka fao a e fago le se a tla bago sonamorago ga fao.
A yeo ke nnete? Bjale, yomongwe le yomongwe o dumela seo?
372 Bjale ebang tlhomphokgolo ka kgonthe. Gomme lena batho
ntle fale bjale, ntle le dikarata tša thapelo, rapelang.
373 Bjale, elelwang, Jesu o fetile go kgabola sehlopha letšatši
le lengwe, gomme mosadi yo monnyane a kgwatha seaparo sa
Gagwe. Gomme O retologile go dikologa, a re, “Ke mang a
Nkgwathilego?” Gomme O lebeletše gohle godimo ga phuthego
go fihla A mo hweditše, le go mmotša o be a ne bothata bja madi.
Gommemadi a gagwe a eme ka nako yeo. Le a bona?
374 Bjale, Beibele e boletše gore bjale Yena ke “Moprista yo
Mogolo yoo a kgonago go kgwathwa ke maikutlo a mabofokodi
a rena.” A yeo ke nnete?
375 Ke lebeletše ntle mo go Ngwanešu Way, o dutše mo kgauswi
le mosadimogatša wa gagwe. Feela e se kgale monna yola o be a
eme fa ge ke be ke rera, feela boka Paulo a be a rera bošego bjohle
bošegong bjo bongwe, gomme monna yo o wele a hwa thwi ka
go batheeletši. Gomme Moya wo Mokgethwa o mo tlišitše thwi
morago bophelong gape. Ke yena hlatse, le a bona, gore, “Jesu
Kriste o a swanamaabane, lehono, le go ya go ile.”
376 Ke ba bakae ba sego ba ke ba bona Ngwanešu Way, gomme
ba ratago go mmona; phagamišang diatla tša lena, ga se la ke
la tsoge la mmona. Ngwanešu Way, a o ka emelela? Monna šo,
o wele a hwa e ka ba mo a dutšego thwi bjale. Mosadimogatša
wa gagwe šo, mooki yo a ngwadišitšwego, o eme thwi fale. O be
a se na morethetho, a ile; mahlo a gagwe a retologetše morago,
gomme o be a le yomoso sefahlegong sa gagwe; tlhaselo ya pelo.
377 Ngaka o mmoditše o be a ne bothata bja pelo. Pele ga fao, ke
e hweditše go go hlatha, e se kgale go fetile, le go mmotša gore
o bile le bothata bja pelo. Gomme nako yeo, gateetee, pelo ya
gagwe e eme, gomme o ile fase. Gomme o be a le fale, a robetše
fale, a sepetše ka go phethagala.
378 Yeo e ka ba makga a tshela goba a seswai ao ke bonego
Morena Jesu a tliša bahu morago. Ke Mmone a e dira, gomme
A ka kgona go e dira bošegong bjo.

379 Bjale ke tšeela moya wo mongwe le wo mongwe, ka fa, ka
tlase ga taolo ya ka, bakeng sa letago la Modimo, Leineng la Jesu
Kriste. Ebang tlhomphokgolo. Šetšang.
380 Ke nyaka go bolela le wena, mohumagadi. Ke be ke rera, o
a bona. Gomme go no swara moya wa gago, seo ke tlwa se ke se
dirago. Le a bona?
381 Go na le se sengwe ka gowena, bophelo, goba o be o ka se eme
fale; o be o tla no ba sebopego, se robetše se hwile, gomme o be
o ka se be le bophelo ka go wena. Eupša, ka gore fao go bophelo
ka nameng yeo, bo a go laola. Le a bona? Gomme bjale ebile le
dikgopolo tša gago le se o se naganago, mantšu a o a bolelago, le
se sengwe le se sengwe, ke se o phelago ka sona. Le a bona? Seo
ke se o lego sona, ke mantšu a gago, megopolo ya gago, le eng
kapa eng o lego yona.

Bjale, rena re, rena re mo, re a dumela. Bjale Moya wo
Mokgethwa…

Go swana le ge Jesu a boditšemosadi, “Ntlišetše seno.”
382 Gomme, ge a tlišitše, o rile, “Gobaneng, Wena, Wena ga se
wa swanela go nkgopela seo. Ke nna—ke nna Mosamaria. Wena
o…Wena o Mojuda. Ga re ne tswalano le seng sa rena, ga go—
ga go tsela, mantšu le seng sa rena.”
383 Bjale, eupša, nnete, bobedi re Bantle. Gomme re eme mo re
no dumela go Modimo. Bjale, ge Moya wa Gagwe o etla ka nna
bakeng sa mpho, gomme o ka kgona go go botša eng; gore o
tseba ge eba ke nnete goba aowa, gobane o phetše karolo yela
ya bophelo. Gona, gona o ne mpho, go e dumela. Gomme ge o ka
e dumela, gomme O tla go botša ka yona, gona go fedile. Gomme
e tla šoma godimo ga yo mongwe le yo mongwe mo. Bjale, yo
mongwe le yomongwe go hlompha ka kgonthe.
384 Gomme mohumagadi o tlaišega ka se sengwe sa phošo mo
mogolong wa gagwe. Ke seemo sa mogolo. Ge seo e le nnete,
phagamiša seatla sa gago. Bjale, ga se nke ka ke ka mmona
bophelong bja ka. Yeo ke nnete. Seo ke se a lego mo bakeng sa
sona, go nna go rapelela mogolo wa gagwe.
385 Bjale, thwi nako yeo, ka pela ge ke boletše seo, goba feela
pele, o be a…O tsebile gore go be go le Sengwe kgauswi le yena.
Sengwe se tlile kgauswi le yena, thwi nako yeo. O ka kgona go
bonamaikutlo godimo ga gagwe, maikutlo a mabose ka kgonthe,
boka, a ratha.
386 Seetša sela seo o se bonago seswantšhong. O go kae, George?
Seetša sela se bego se le ka seswantšhong, se lekeletše thwi
bokagodimo ga mosadi, thwi bjale. Le a bona, ke sekgao se
sengwe.Kemodumedi, e segomoitiramodumedi. Kemodumedi.
387 Bjale, ka gore o modumedi, o ntumela go ba mohlanka wa
Gagwe le moprofeta? Swanetše go ba, go tseba seo. [Kgaetšedi
o re, “Ee, mohlomphegi.”—Mor.] A o a dumela A ka kgona

go go botša dilo tše dingwe tše di lego pelong ya gago? [“Ee,
mohlomphegi.”] Go lokile.
388 Sese se sengwe seo se lego pelong ya gago. Ke yo mongwe o
mo rapelelago; ngwana. O a dumela A ka kgona go mpotša se e
lego phošo ka lona? Le na le baerase. A ke nnete? [Kgaetšedi o
re, “Yeo ke nnete. Ee.”—Mor.] A o a dumela gore Modimo a ka
kgona go mpotša gore o mang? [“Eye, mohlomphegi.”] Ke wena
Mdi. Walker. [“Therešo.”] Ga o tšwemo. [“Aowa.”] O tšwa Borwa.
[“Nnete.”] Georgia. [“Nnete.”] O ya gae, gabotse. Jesu Kriste o go
fodišitše le ngwana wa gago. Se tshwenyege ka yona. Go fedile.
Modimo a go šegofatše, kgaetšedi.
389 Go bjang? Bjale mosadi yo mongwe šo. Ga ke mo tsebe,
ga se ka tsoge ka mmona. O no ba mosadi a eme kua. Bjale
lebelelang, ke be ke rera, gohle mmogo, ge e sa le go tloga ka iri
ya seswai, gomme ke lesome bjale. Tšeo ke diiri tše pedi ke bilego
fa. Tlhatho e tee yela e mphokodišitše go feta diiri tše pedi tšela
tša thero. Le a bona? Yeo ke…Le a bona?

O re, “O ra go bolela seo?” Oo, ee.
390 Mosadi yola a kgwathilego morumo wa kobo ya Gagwe. O
rile, “Ke a bona gore bokwala bo tšwetše ka ntle ga Ka,” maatla.
A seo ke therešo? Seo ke se se se dirago.

Bjale, mosadi šo yo ke sego ka ke kammona.
391 Billy o ile godimo kua, ge o hlokometše se sengwe, gomme
wa topa mošemane yola yo re nago nae mo le rena, George. Ke
mošemane wa Mobaptist. Ke nyaka a bone gore se re bolelago
ka sona ke Modimo. Tatagwe ke, lapa, ke batho ba bakaone. Ba
ka Mexico, moromiwa, monna yo mokaone. Gomme tatagwe o a
babja, le yena.Ke nnomo letela go tla. Bjale e no šetša sekgauswi,
George.
392 Bjale, mohumagadi yo, ga—ga—ga ke mo tsebe. Ga—ga se
ka tsoge ka mmona. Ke a nagana re basetsebane seng sa rena.
[Kgaetšedi o re, “Yeo ke nnete.”—Mor.] Ga re tsebane seng.
393 Eupša bjale, Moya wo Mokgethwa, bobose bja Jesu go beng
gona, bohle re hlatsela seo. Bjale ge Morena Jesu a ka nkutollela
se sengwe ka wena…
394 Bjale, ge nka kgona go go fodiša, ke tla e dira, eupša nka
se kgone go dira se A šetšego a se dirile. Selo se nnoši, ge eba
A be a eme fa bošegong bjo a apere sutu ye, yeo A mphilego,
gabotse, bjale, A—A ka se kgone go go fodiša, gobane O šetše a e
dirile. “Kamegogoma yaGagwe re fodišitšwe.” Le a bona? Eupša
selo se nnoši A tla se dirago, go ipega Yenamong ka Lentšu leo
A le tshepišitšego, le go go dira o bone gore O a swana maabane,
lehono, le go ya go ile. GommeO tshepišitše go e dira.
395 Bjale ge A ka ntšhomiša go go botša se o lego mo bakeng sa
sona, a o tla šomiša tumelo ye o nago le yona, ka go Yena, go
dumela gore o amogela se o…lego mo bakeng sa sona? Ka pelo

ya gago yohle? [Kgaetšedi o re, “Ee, ke tla dira.”—Mor.] Go lokile,
a nke Morena a e fe.
396 Ke bona mohumagadi o ne se sengwe sa phošo. Tlhahlobo e
laetša gore ke mo—mo mogodu wa go phatloga. Yeo ke nnete. Ke
therešo, ee, mohlomphegi, mogodu wa go phatloga. A o dumela
gore Modimo a ka kgona go fodiša go phatloga fao? [Kgaetšedi
o re, “Eye, mohlomphegi. Ke dumela tšohle nka kgonago go se
dumela.”—Mor.]Wena, tšohle o—o…[“Ka tšohle nka kgonago go
di dumela.”] Modimo a le šegofatše.
397 Bjale, ga o tšwe fa. E bile sehlabelo go fihla mo. [Kgaetšedi o
re, “Ee, se bile.”—Mor.] E bile. Ya. Ya. O tšwa Tennessee. Yeo ke
nnete. Mdi. Hart. Boela morago; o se belaele. O tla fodišwa, ge o
ka kgona go dumela.
398 Go bjang, mohumagadi? Re basetsebane yo motee go yo
mongwe. Ga se nke ka ke ka go bona bophelong bja ka, bjalo
ka ge nka tseba. Nka no ba le, felo tsoko ka kopanong, gomme o
ka no ba o mpone, eupša ga ke go tsebe. Modimo o a go tseba. A o
dumela go nna go ba mohlanka wa Gagwe, gomme Lentšu le ke
le rerilego ke Therešo? Gabotse, ka gore ke mosetsebje go wena;
gomme Lentšu, leo ke rerilego, o dumetše go lona.
399 Selo se nnoši, ke, ba bangwe ba bona ba go fa karata; e ka
ba yo mongwe wa diašara, goba morwa wa ka, goba yo mongwe
o go file karata. Nomoro ya gago e beditšwe, gomme ke wena yo.
Seo ke sohle ke se tsebago.
400 Eupša o mo, o tlaišega go tšwa seemong sa letšhogo. Se go
tshwenya gampe. O na le yo mongwe le wena. O na le yo mongwe
o mo rapelelago. Ke…Kemonnamogatša wa gago. Gomme o na
le bothata bja semoya bjo a sa kgonego go ya ka bjona. Gomme
o na le ngwana yo a babjago, le yena. Ga o tšwe mo, eupša o
tšwa Leboa. O tšwa Canada, go tšwa Alberta. Yeo ke nnete. O
ntumela go ba moprofeta wa Modimo, le go dumela gore se ke go
botšago ke Therešo, eya gae gomme o tla amogela se o nago naso.
Ee. Dumela. Modimo a go šegofatše, mohumagadi.
401 Kemosetsebje go wena. O mosetsebje go nna. Ga ke go tsebe.
Eupša Modimo o a go tseba. A o ntumela go ba mohlanka wa
Gagwe? [Kgaetšedi o re, “Ee, ke a dira.”—Mor.] Ka pelo ya gago
yohle?Ga ke go tsebe, selo kawena.Ge nka kgona go go fodiša, ke
tla dira bjalo, eupša nka—nka se kgone. Ga se nna mofodiši. Ke
no ba motho. Eupša Yena keModimo. Ke no gakanega gannyane,
gobane go ne mosadi yo mogologolo o eme gare ga ka le wena. Ke
yo mongwe o mo rapelelago. Ya. Ke mmago. Gomme o tlaišega
ka kga—kga kgatelelo ya madi a magolo. Gomme o na le—le
tshwaetšo ya pshio. Yeo ke nnete. A o dumela seo? [“Ee, ke
a dira.”]
402 Mmago ga a mo. Eupša ge o eya go yena, tšea sekhafo seo
se lego go dikologa molala wa gago, gomme o se bee godimo
ga mmago, gomme o se kamake, gomme kgatelelo ya godimo ya

madi e tla mo tlogela, gomme tshwaetšo ya gago e tla be e ile.
Sepela, dumela bjale.
403 O a dumela bjale? Ka pelo ya gago yohle? Bjale, le a bona, ke
lebelela ntle go kgabaganya batheeletši, gomme go no lebega o
ka re e no ba—e no thoma go hwetša mohuta wa mogodi, boka,
ntle kua.
404 “Dilo tše tšeo Ke di dirago le tla di dira le lena.” O dirile
bontši thwi mo, bošegong bjo, go feta A…ka mohuta woo, go
feta kamoAdirilego ka leetong lohle bophelong. Yeo ke nnete.

Bjale, mohumagadi yo motee yo mo, mosadi yo moswa. Ga
ke mo tsebe, ke mosetsebje go nna. Eupša a o ntumela go
ba mohlanka wa Gagwe? [Kgaetšedi o re, “Ee.”—Mor.] Bjale
nakwana feela.
405 Monna o tlile pele ga ka, yo mongwe ka batheeletšing. Bjale
nakwana feela. Yo mongwe ka go batheeletši. Se tlogile mo feela
nako yeo; Seetša sela se tlogile mo. Gomme go be go le monna a
eme kgauswi le Sona, gomme felotsoko ka batheeletšing. E no se
tshwenyege; e no ba wa tlhohleletšo ye botse.
406 A re yeng morago gape gomme re bone go mosadi. Bjale ge
Morena Modimo…Ye ke tshela goba šupa, goba se sengwe le
sengwe, yeo e fetilego go kgabola mothalo, ka tlase ga tlhatho.
Gomme ge Morena Jesu a ka nkutollela, go mosadi yo, e ka ba
eng e lego phošo ka yena, a e tla dira ka moka ga lena go dumela
ka pelo ya lena yohle? A o ka kgona go amogela Kriste godimo
ga motheo? Le a bona? Nako ye nngwe e swanetše go e netefatša.
Makga a mararo ke tiišetšo. Gomme ye ke masome a dikete atiša,
ntle le nako e tee go ba phošo.
407 Ga o mo bakeng sa gagomong. O mo bakeng sa monna.
Gomme ke mmona a dutše ka hlogo ya gagwe fase. O kgoga
sekerete, gomme o a rapela gore disekerete di tla mo tlogela.
Yeo ke…A nke Morena Modimo a go fe kgopelo ya gago,
kgaetšedi. Sepela, o dumela ka pelo ya gago yohle, gomme a nke
diabolo yola wa setlwaedi a tlogele monna wa gago, Leineng la
Morena Jesu.
408 Bothata bja gago bo mokokotlong wa gago. A o dumela
Modimo o tla bo dira gabotse? O a dira? [Kgaetšedi o re, “Ee, ke a
dira.”—Mor.] Go lokile. Sepela, e re, “Ke aGo leboga,Morena.”
409 Ke tseba mosadi yo, ke a dumela ke morwedi wa Mdi. Neece.
A seo ga se therešo? [Kgaetšedi o re, “Ee.”—Mor.] Ke be ke gopola
gore e be e le yena. Modimo a go šegofatše. Bothata bja kgale
bja mokokotlo bo tla go tlogela bjale gomme o ka kgona go ya
le go fola.
410 A o dumela gore Modimo a ka kgona go fodiša atheraithisi
yela le go go dira o loke? Eya o Mmotše gore o a Mo dumela. E no
dumela ka pelo ya gago ka moka.

411 Go bjang, mohlomphegi? A o a dumela gore Modimo a ka
kgona go fodiša bothata bjoo bja teng le go go dira o loke?
[Ngwanešu o re, “Amene.”—Mor.] Go lokile, gona sepela, o re,
“Ke leboga Morena, ke—ke ya go fola bjale.” Gomme—gomme o
tla—o tla ba gabotse.
412 Ye taba ye nngwe ya atheraithisi, le mengwaga, gape. A o
dumela gore Modimo o tla go dira o loke ge ke bea diatla godimo
ga gago? [Kgaetšedi o re, “O na le dinako tše ntši, le wena, ka go
bea diatla tša gago godimo ga ka, ngwanešu.”—Mor.] A le kwele
seo? Morena a šegofatše kgaetšedi wa ka, le go mo fa tokologo
gape bošegong bjo. Amene. E noMo dumela.
413 Bothata bja pelo, bothata bja mogodu. A o dumela Modimo
a ka bo fodiša? Go lokile. Sepela, Leineng la Morena Jesu, a nke
A go dire o fole.
414 Go bjang, moisa yo moswa? Seemo sa asma. A o dumela gore
Modimo a ka kgona go fodiša asma? [Ngwanešu o re, “Ee.”—Mor.]
Sepela, e dumele; O tla e dira. Go lokile.
415 Seemo sa swikiri. A o dumela gore Modimo a ka kgona go
fodiša madi a gago le go go dira o loke? Sepela, Mo dumele,
gommeO tla e dira. A o e dumela ka pelo ya gago yohle?
416 Go ka reng ge ke se ka bolela selo go wena; ka no bea diatla
tša ka godimo ga gago; a o dumela Moya wo Mokgethwa o fa go
go dira o fole? Yeo ke tsela ya go e dira. Etla mo. Leineng la Jesu
Kriste, a nke a sepele gomme a fodišwe. Amene.
417 Etla, mohumagadi. Ge ke se ka bolela selo go wena, a o
dumela goreModimo o tla go fodiša ka bjola bja basadimath-…
Aowa, ntshwarele, O šetše a e boletše. Eya pele. Modimo a go
šegofatše. Eya, eya, o dumela, gona, dirwa go fola.
418 O a dumela, mohlomphegi, ka pelo ya gago yohle? Modimo
o fodiša bothata bja pelo a ga A? [Ngwanešu o re, “Ee,
mohlomphegi.”—Mor.] O dira monna a fole. Ke na le nnete
O a dira.
419 Yena, Yena ke Modimo. A o dumela seo? A o e dumela ka pelo
ya gago yohle? Eba le tumelo goModimo!
420 Monna tsoko ntle mo o dirile se sengwe, feela metsotso e se
mekae ya go feta. Ke nyaka go hwetša seo. E be e le madi. Yo
mongwe boka kotsi, goba se sengwe seo se diregilego. E be e—e
be e etšwa madi. E be e le felotsoko. Monna o be a eme fa. Bjale
nno rapela. Ee, ke yona. Ke monna a dutšego-…Gobaneng, ke
J. T. Parnell. Ke tseba mošemane. O tšwa madi ka gare, J. T. A o
a dumela Modimo o tla go dira o fole? Go lokile, a tla ema nako
yeo, J. T. Dumela ka pelo ya gago yohle.
421 Mohumagadi yo monnyane a dutšego thwi fa, a lebeletšego
thwi go kgabaganya, a dutšego fale hleng le Ngwanešu Grimsley.
Go na le Seetša kgausi le yena. Wena, kholoro ye nnyane ye
tšhweu. Maria, ga ke go tsebe, eupša leo ke leina la gago. O



LEBELELANG KGOLE GO JESU 53

tshwenywa ke bothata bja semoya, gomme gape o tšhogile ka
kgonthe. Bo lebale; bjohle bo ya go loka. Dumela ka pelo ya gago
yohle. Eba le tumelo goModimo.Ge feela o ka kgona go dumela.
422 Mohumagadi yo monnyane a dutšego thwi morago godimo
fale ka mothalong wa kamorago, godimo ka lehlakoreng godimo
fale, o tšwa Michigan, o tlaišega ka bothata bja sesadi. A o
dumela gore Modimo o tla go dira o fole? O ka kgona go ba le se
o se kgopelago, gona. O a e dumela? Amene. Phagamišetša seatla
sa gago godimo, o re, “Ke a e amogela.” Go lokile, o ka kgona go
ya gae le go fola. Ga ke tsebe mohumagadi, eupša Modimo o a
mo tseba.
423 Go reng ka wena mo godimo ga khote ye? O monna a nnoši
wa segole, goba monna godimo ga khote. Ke mosetsebje go
wena. Ga ke go tsebe. Modimo o a go tseba. Eupša, ke re bjale,
o apešitšwe ke moriti go ya lehung. O na le kankere. O tšwa
ditseleng tše telele. O tšwa Cincinnati, mo. Leina la gago ke
Mna. Hawk. Dumela ka pelo ya gago yohle. Ge o dutše fale, o
a hwa. Amogela Jesu Kriste gomme o fole. A o a Mo dumela?
Gona emelela ka maoto a gago, go tšwa go leako leo, gomme o
amogele Jesu Kriste.
424 Ke ba bakae ka fa ba Mo dumelago, mo motsotsong wo? A
o dumela ka pelo ya gago yohle? Gona a re, yo mongwe le yo
mongwewa lena, emelelang thwi bjale. Emeleleng. Bjale ka tsela
ya gagomong, ka tsela ye o rapelago, o bea seatla sa gago godimo
ga yo mongwe kgauswi le wena.
425 Kgaetšedi Brown o kae? O be a dutše mo, a sotlega ka yeo.
Letšatši le lengwe o nteleditše mogaleng, gomme ga se a ke a
emišetša diatla tša gagwe godimo. Ke bone gore e be e le selo se
sengwe sa go fošagala ka mading a gagwe. Ge ke kopana le yena
letšatši le lengwe…O na le bolwetši bja swikiri. O kae? O be a
le mo le Mdi. Dauch, lebakana la go feta. Go lokile, Kgaetšedi
Brown. Bošegong bjo, ke nyaka o dumele ka pelo ya gago yohle.
Ke a tseba o tseba se e lego phošo ka wena, eupša ke nyaka o
dumele. O tšwele ka sepetlele, go tla mo, o a bona, go rapelelwa.
Ke a go rapelela bjale. Dumela. O ya go fola.
426 Margie, eba le tumelo go Modimo. E ya go tloga gonabjale. E
ya go fela. A ka kgona go fodiša bolwetši bja swikiri, A ka kgona
go go fodiša bolwetši bjoo kamogodungwa gago.
427 Bjale yo mongwe le yo mongwe bea diatla tša gago godimo
ga seng sa lena, gomme e no swara diatla tša gago fao motsotso
feela. Enong go bea diatla yo motee godimo ga yo mongwe,
swarelelang…Le a bona, e ya go iri ya lesometee, gomme bontši
bja batho ba ba swanetše go otlela go ya Tennessee le mafelo a
go fapana.
428 Ka nnete, Morena Modimo o netefaditše. A le bone eng,
bošegong bjo? A le bonemonna goba a le bone Jesu, Jesu o tiišetša
Lentšu la Gagwe?

429 Disakatuku tše di robetšego mo, ge tlotšo ye e sa le godimo
ga ka, Ke na le diatla tša ka di beilwe godimo ga disakatuku tše,
go rapela goreModimo Ramaatlakamoka…Ba rile, “Ba tšere go
tšwammelengwa Paulo disakatuku, goba dithethwana.”
430 Šeba bao ba bego ba hwile, gomme ba tsošitšwe. Go na le bao
fa ba bego ba le ka dikotsing, ba šilagane, ba fodile. Go na le…
431 Ke bona Mdi. Wilson a eme fa, gore, e se kgale go fetile, o
be a etšwa madi go iša lehung, ka TB, mengwaga ya go feta. Šo
bošegong bjo, dingaka ga se tša mo fa eupša feela diiri go phela.
Šo o eme bošegong bjo.
432 Gohle go dikologa, go kgabola mo, dihlotša, difofu, digole,
ka ditulong tša bagolofadi le se sengwe le se sengwe, fao ba eme
bošegong bjo bjalo ka diala tša go phela. Gobaneng e le? Jesu
Kriste o a phela, O a swanamaabane, lehono, le go ya go ile.
433 Monna yola a sa tšogo paka, lebakana ya go feta, ka yena,
tlase fale, yoo a bilego le bolwetši bja go hwa dihwahwa, bjo
a bilego le bjona mengwaga yohle, le se sengwe le se sengwe,
gomme feela nako ye nngwe ka kopanong. Gomme e bile
tikologong, e nyakile go ba mengwaga ye masomepedi ya go feta;
ga se a ke a tsoge a ba le tlhaselo ge e sa le. Yoo ke yo motee wa
dikete tše lesome.
434 Yena ke mofodiši. Amene. O a fodiša. Bjale, le se ke la
thantshelwa. Feela, ka tumelo ya go swana le ngwana, lebelelang
kgole Khalibari. Tswalela mahlo a gago gomme o lebale gore o
ka Tabarenekeleng ye. Tswalela mahlo a gago gomme o lebale
go na le yo mongwe tikologong ya gago, gomme lebelela go Jesu
gomme o bone.

Lebelela go Jesu bjale gomme o phele;
E ngwadilwe ka go Lentšu, haleluya!
Ke feela gore re “lebelele gomme re phele.”
Oo, lebelela gomme o phele, ngwanešu wa ka,
phela!

Lebelela go Jesu bjale gomme o phele;
E ngwadilwe ka go Lentšu, haleluya!
Ke feela gore o “lebelele gomme o phele.”

435 Tswalela mahlo a gago go motho. Tswalela mahlo a gago go
dilo go go dikologa. Gomme lebelela ka tumelo ya gago, go Jesu
Kriste, le go tseba, gore, “O gobaditšwe ka baka la dikarogo tša
gago; ka megogoma ya Gagwe o fodišitšwe.”
436 Morena Jesu, bjalo ka ge batho ba ba rapela, gomme, ba na
le diatla tša bona godimo ga yo mongwe go yo mongwe. Gomme
re…lemoga gore re eme ka Bogoneng bja yo a phelago, Jesu
Kriste yo a tsogilego, ka sebopego sa Moya wo Mokgethwa, o
utolla go rena diphiri tša dipelo tša rena, go dira go tsebja go rena
ditlhologelo tša rena, le go re tshepiša goreO tla re fa ditlhologelo
tša rena ge feela re ka dumela.

437 Banna le basadi ba na le diatla tša bona godimo ga bona seng.
Ba a rapela, gobane re badudi mmogo ba Mmušo waModimo. Re
banešu le dikgaetšedi tša Jesu Kriste.
438 Gomme, Sathane, re tla go wena ka tlhohlo ya Leina la
Morena Jesu. Yena ke Tšhoša. Ke Yena yo a ripago bolwetši.
Ke Yena yo a ripago pelaelo. Ke Yena Mofenyi. Bjale re a go
hlohla, Leineng la Jesu Kriste, gore o tšwela ka ntle ga batho
ba, Sathane!
439 Lentšu laModimo le dirwa go bonagala. Le a bolotša, go tloša
pelaelo, go tloša bolwetši, le go tliša tokologo ye e phethagetšego.
Re a rapela goreMoyawoMokgethwa o tla wela godimo ga batho
ba, le go ba fa maatla a tumelo go dumela gore Bogona bja Kriste
mokgonatšohle bo mo bjale. E fe, Morena.
440 Ke ahlola bolwetši bjo bongwe le bjo bongwe. Ke ahlola
malwetši ohle. Ke ahlola gosedumele gohle. Leineng la Jesu
Kriste, a nke Moya wo Mokgethwa o hlomphe se ke se boletšego,
le go swiela go kgabola moago wo le go lokolla motho yomongwe
le yo mongwe ka Bogoneng bjo Bokgethwa.
441 Phagamišetšang diatla tša lena godimo bjale gomme le Mo
tumišeng. Ke le bega go fola le go fodišwa, Leineng la Jesu
Kriste! 

